
Вилоят ижтимоий-сиёсий газетаси

ҚР Президенти кўчма мажлисгача Пар-
ламент Мажлисидаги сиёсий партиялар 
етакчилари олдида нутқ сўзлаб, ҚР Бош 
вазири лавозимига Алихан Смайилов-
нинг номзодини таклиф қилди.

Фракция етакчилари Алихан Смайи-
ловнинг номзодини бир овоздан маъқул-
ладилар.

Сўнг Қ. Тўқаев ҚР Конституцияси 44-мод-
дасига мувофиқ Парламент Мажлиси эъ-
тиборига Қозоғистон Республикаси Бош 
вазири лавозимига Смайилов Алихан Асха-
нулининг номзодини тавсия қилди.

– Қозоғистон Республикаси Бош вазири 
лавозимига тайинлашга розилик бериш учун 
Алихан Асханули Смайиловнинг номзодини 
Парламент Мажлиси эътиборига тавсия қи-
ламан.

У тажрибали мутахассис, меҳнатсевар 
давлат хизматчиси. Статистика бўйича 
агентлик раиси, Президент ёрдамчиси, Мо-
лия вазири, Бош вазирнинг биринчи ўрин-
босари лавозимларида фаолият юритди. 
Қозоғистон иқтисодиёти келажаги ҳақида 
дунёқараши кучли. Аниқ режаси бор. Алихан 
Асханули Ҳукумат фаолиятини яхши била-
ди. Ўзига юклатилган вазифаларни обрў 
билан амалга оширишига ишонаман, – деди 
Президент.

Сиёсий партиялар фракция раҳбарлари, 
Парламент Мажлиси депутатлари Алихан 
Смайиловнинг номзодини қўллаб-қувват-
лашди.

Таҳлиллардан сўнг овоз берилиб, Маж-
лис Президентнинг Алихан Смайиловни Ҳу-
кумат раҳбари лавозимига тайинлаш бўйича 
таклифига розилик берди. 

Кўчма мажлисда Қ. Тўқаев Алихан Сма-
йиловни Бош вазир лавозимига тайинлаш 
ҳақидаги  Фармонга имзо чекди.

Akorda.kz

Қозоғистон Республикаси Президенти 
Қ. Тўқаевнинг Фармони билан:

Роман Васильевич Скляр – Қозоғистон 
Республикаси Бош Вазирининг биринчи ўрин-
босари;

Ерали Луқпанули Тўғжанов – Қозоғистон 
Республикаси Бош Вазири ўринбосари;

Мухтар Бескенули Тилуберди – Қозоғис-
тон Республикаси Бош Вазири ўринбосари – 
Ташқи ишлар вазири;

Бақит Турлиханули Султанов – Қозоғис-
тон Республикаси Бош Вазири ўринбосари – 
Савдо ва интергация вазири;

Ғалимжан Телманули Қўйшибаев – Қо-
зоғистон Республикаси Бош Вазири Идораси 
раҳбари;

Мурат Карибайули Бектанов – Қозоғистон 
Республикаси Мудофаа Вазири;

Ерлан Заманбекули Турғимбаев – Қозо-
ғистон Республикаси Ички ишлар вазири;

Асқар Қуанишули Ўмаров – Қозоғистон 
Республикаси Ахборот ва ижтимоий тараққиёт 
вазири;

Ербўл Ширақпайули Қарашўкеев – Қозо-
ғистон Республикаси Қишлоқ хўжалиги вазири;

Қанат Сергейули Мусин – Қозоғистон Рес-
публикаси Адлия вазири;

Асхат Қанатули Аймағамбетов – Қозоғис-
тон Республикаси Таълим ҳамда фан вазири;

Ажар Ғиният – Қозоғистон Республикаси 
Соғликни сақлаш вазири;

Серик Жамбилули Шапкенов – Қозоғистон 
Республикаси Меҳнат ва аҳолини ижтимоий 
муҳофаза қилиш вазири;

Қайирбек Айтбайули Ўскенбаев – Қозоғис-
тон Республикаси Индустрия ва инфратузил-
мавий тараққиёт вазири;

Ерулан Кенжебекули Жамаубаев – Қозо-
ғистон Республикаси Молия вазири;

Даурен Аскербекули Абаев – Қозоғистон 
Республикаси Маданият ва спорт вазири;

Юрий Викторович Ильин – Қозоғистон 
Республикаси Фавқулодда вазиятлар вазири;

Алибек Сакенули Қуантиров – Қозоғистон 
Республикаси Миллий иқтисодиёт вазири;

Бағдат Батирбекули Мусин – Қозоғистон 
Республикаси  Рақамли тараққиёт, инновация-
лар ва аэрокосмик саноати вазири;

Серикқали Аманғалиули Брекешев – Қо-
зоғистон Республикаси Экология, геология ва 
табиий захиралар вазири;

Бўлат Ўралули Ақшўлақов – Қозоғистон 
Республикаси Энергетика вазири лавозимла-
рига тайинланди.

ПРЕЗИДЕНТ ПАРЛАМЕНТ 
МАЖЛИСИНИНГ ПЛЕНАР 

МАЖЛИСИДА ИШТИРОК ЭТДИ

²УКУМАТНИНГ ЯНГИ ТАРКИБИ 
ТАСДИªЛАНДИ

(Давоми 2-3-4-5-бетларда).

Ҳурматли Раис!
Қадрли Мажлис депутатлари!

Мустақиллик тарихида биз илк бор 
жуда мураккаб ва хавфли даврга дуч 
келдик. Юрт бошига тушган бундай 
синовни ягона мушт каби эл бўлиб бар-
тараф этдик.

Энди бундай вазиятга ҳеч қачон йўл 
бермаслигимиз керак.

Шу сабабли, элимиз дучор бўлган 
оғир кўнгилсизлик сабабларини са-
ралаб, унинг оқибатларига аниқ баҳо 
бериш – олдимизда турган жуда муҳим 
вазифа.

Афсуски, бугунги кунда халқ ора-
сида рўй берган воқеага турли қара-
ма-қарши, ҳақиқатдан йироқ, ёлғон 
ахборотлар тарқаб кетганига гувоҳ 
бўлмоқдамиз.

Бунга, албатта, қатор сабаблар 
бор: баъзи фуқароларимиз вазиятни 
яхши билмай туриб, нотўғри фикрласа, 
баъзилари маълумотларни атайин чал-
каштириб, аҳволни янада чигаллаш-
тирмоқда.

Бироқ, бизга фақат ҳақиқат керак. 
Шу сабабли, воқеаларни чуқур таҳлил 
қилган ҳолда, айтадиганим: йил боши-
дан буён ўрин олган барча воқеалар 
– бир тизимнинг тармоқлари дейишга 
тўлиқ асос бор.

Очиғини айтганда, бу бир неча йил 
давомида пухта ўйланган зулмкор-
ликнинг кўриниши. Уларнинг мақсади 
– ўзларининг ваҳшиёна режаларини 
амалга ошириш бўлгани ойдек равшан.

Жамбил вилоятидаги тартибсизлик-
лар, миллатлар орасига фитна солиш, 
зиддиятлар, шулар жумласидан.

Уларнинг усталик билан тузган сце-
нарийлари, жумладан, митинг-намо-
йишлари жамиятимизнинг уйғунлигига 
раҳна солди.

Улар фитна йўли билан аниқ ради-
кал мақсадларига эришиш йўлида олға 
интила бошладилар.

Ваколатли идора сифатида, ҳатто, 
Миллий хавфсизлик қўмитаси ҳам ушбу 
бузғунчиликка аниқ баҳо беролмади, 
беришни истамади ҳам. Улар миллий 
хавфсизликка қарши аянчли таҳдидни 
сезишмаган.

Босқинчилик ташкилотчилар ҳар 
қандай вазиятда ҳам зарур бўлган са-
бабни излай бошладилар. 

Автогаз баҳосининг ошиб кетиши 
туфайли юзага келган аҳоли норози-
лигидан улар дастак сифатида фойда-
ландилар. Ундан кейин воқеа спирал 
кўринишида ривожланиб кетди. Зан-
жирнинг биринчи бўғинида ҳудудларда 
намойишлар бошланди, жумладан, Жа-
наўзенда. Иккинчидан – уларга қароқчи 
ва талончилар қўшилишди. Ундан сўнг, 
қуролланган террорчилар, жумладан 
чет эллик жангарилар иштирокида 
“қайноқ” ҳолат давом этди.

Шундан сўнг уларнинг асл мақсадла-
ри – давлат бошқаруви институтларини 
қайта тузиш, конституцион тизимни 
бузиш, алал-оқибат ҳукуматни эгаллаш 
истаклари аён бўлди.

Куни кеча мен ЖХШТ саммитида 
таъкидлаганимдек, ҳамма нарсани ўз 
номи билан атаган тўғри, яъни мамла-
катимизга террорчилик уруши эълон 
қилинди, деб бемалол айта оламиз. 
Душманлар ҳар қандай жаҳолатга, ваҳ-

шийликка тайёр эканликларини намоён 
этишди. Бу аҳолини қўрқув исканжаси-
да қолдириб, ҳатто уларга қаршилик 
кўрсатиш фикридан мосуво этганди. 

Қозоғистонга бўлган ҳужумлар ре-
жаси қатор бир неча жиҳатларни кўр-
сатди: ҳарбий, сиёсий, ғоявий, нотўғри 
ахборот ва бошқалар. Ҳокимиятни 
қўлга олишга тайёргарлик борасида 
касбий – профессионаллар ишлаган.

Бу халқаро терроризм томонидан 
мамлакатимизга қарши қуролли тажо-
вуз бўлганлиги сабабли, Қозоғистон 
уни далиллаб, Жамоавий хавфсизлик 
шартномаси бўйича ўз ҳамкорларига 
тинчликпарвар контингентни юбориш 
илтимоси билан мурожаат қилди.

Тушуниш зарур: бундай қарорни 
қабул қилиш пайтида биз Алмати усти-
дан назоратни бутунлай йўқотишимиз 
мумкин эди, бу эса шаҳарни террорчи-
ларга шунчаки парчалаб ташлаш учун 
беришдек гап.

Алматини қўлдан бой берсак, пой-
тахтни ҳам йўқотар эдик, кейин эса 
бутун мамлакатни. Бу воқеа фожиали 
январь кунларининг моҳиятидир.

Тинчликпарвар кучларнинг кириб 
келиши натижасида шаҳарни сақлаб 
қолиш мақсадида пойтахтдан Алматига 
қўшимча махсус хизмат қисмларини 
жўнатдик. 

Жамоавий хавфсизлик шартномаси 
ташкилотига алоҳида тўхталгим кела-
ди. Бунга оид турли миш-миш, айниқса, 
чет элларда тарқаб кетган нотўғри 
фикрларнинг олдини олиш зарур. 

ДАВЛАТ РАҲБАРИ Қ. ТЎҚАЕВНИНГ ҚОЗОҒИСТОН РЕСПУБЛИКАСИ 
ПАРЛАМЕНТИ МАЖЛИСИ ЙИҒИЛИШИДАГИ МАЪРУЗАСИ

“МУДҲИШ ЯНВАРЬ” САБОҚЛАРИ: 

ЖАМИЯТ БИРЛИГИ – 
МУСТАҚИЛЛИК ГАРОВИ

АҚШда бир кеча-кундузда коронавирус юқтириш ҳолатлари бўйича рекорд янгиланди.

Сиёсат ва иқтисодиёт

(Давоми. Боши 1-бетда).

Мазкур ташкилот жамоавий хавфсиз-
лик масалалари билан шуғулланади. 
Қозоғистон унинг тўлақонли муассисла-
ридан бири. Ушбу ташкилотнинг барча 
аъзоларидан тузилган тинчликпарвар 
кучлар Қозоғистонга вақтинча – қисқа 
муддатгагина келди. Уларнинг зиммала-
рига юкланган вазифалар аниқ белгилаб 
қўйилган.

Бу – стратегик иншоотларни қўриқлаш, 
маслаҳат бериш ва қўллаб-қувватлаш-
дан иборат. 

Қўпорувчиларга қарши ҳаракатни тў-
лиғи билан Қозоғистоннинг куч ишлатар 
тузилмалари амалга оширмоқда. Ҳақи-
қатни айтиш керакки, айнан улар ўз жон-
ларини гаровга қўйиб ҳаракат қилишлари 
натижасида давлат тўнтаришига йўл 
берилмади. Ҳокимиятни ағдариш, давлат 
яхлитлигига суиқасд барбод бўлди. 

Биз ягона миллат сифатида, биргалик-
да Алмати шаҳри ва бошқа вилоят мар-
казларини сақлаб қолдик. Қисқа муддат 
ичида улар тикланиб, яна чирой очади. 
Бу ишлар менинг бевосита бажарадиган 
вазифам, албатта, Ҳукуматнинг ҳам.

Фурсатдан фойдаланиб, террорчилик 
хуружлари иншоотларига айланган ша-
ҳарлар аҳолисига ҳамдардлик билдира-
ман.

* * *
Бугун, “қора кунлар” ортда қолган вақт-

да қўпорувчилик ҳаракатларини барта-
раф этган ИИВнинг махсус бўлинмалари 
жангчиларининг жасоратини алоҳида 
таъкидлагим келади. Масалан, Алмати 
Полиция департаментининг биносини 
босиб олмоқчи бўлган босқинчиларнинг 
ҳужумига бир гуруҳ полициячилар икки 
кеча муносиб қаршилик кўрсатишди. 
Давлат қўриқлаш хизмати ва Мудофаа 
вазирлигининг ходимлари инқирозли 
вазиятда ўзларини муносиб намойиш 
этишди. Бироқ, уларнинг ҳаммаси ҳам ўз 
бурчларига содиқ қолишмади. 

Қатор шаҳарлардаги МХҚД раҳбарла-
ри қурол-аслаҳалари етарли бўлишига 
қарамай, қўпорувчиларга қарши курашиш 
ўрнига, қурол ва махфий ҳужжатларни 
қолдириб, хизмат жойларини ташлаб 
кетишган.

* * *
Энди мен қилишимиз керак бўлган 

ишларнинг дастлабки тизимларини айтиб 
бермоқчиман.

Биринчи. Аксилтеррор операцияла-
рини муваффақиятли ниҳоясига етказиш 
зарур. Фуқароларимиз шаҳар, қишлоқ 
кўчаларда эркин ҳаракатланиши, ўқиб-
ишлаши, ўзларининг, яқинлари ва фар-
зандларининг келажаги учун ваҳимага 
тушмаслиги учун зудлик билан тартиб 
ўрнатишимиз зарур. Умуман олганда, 
қизғин аксилтеррор операциялари ортда 
қолди. Бугунги кунда барча ҳудудларда 
вазият барқарор. Шу боис, КХШТнинг 
тинчликпарвар кучлари ўзининг асосий 
миссиясини муваффақиятли бажаргани-
ни таъкидлайман.

Икки кундан сўнг, КХШТнинг тинчлик-
парварлик кучлари босқичма-босқич 
мамлакатимиздан чиқиб кета бошлайди. 
Уларнинг чиқиб кетиш жараёни узоғи би-
лан 10 кунга бориши мумкин.

Иккинчидан. Тинч аҳолига қарши 
жиноятларда иштирок этган барча жан-
гарилар ва уларнинг шерикларини топиб, 
жазолаш керак. Эндиликда террор ҳара-
катлари ортида турганлар билан кура-
шиш жуда муҳим.

Яна бир жуда муҳим жиҳат: нега дав-
лат жангариларнинг “ухлаб ётган” ўчоқ-
лари ва уларнинг қўмондонлик пункти 
фаолиятини сезмай қолди?

Нима учун мамлакатимиз ҳудудида 
шунча кўп ноқонуний қурол-аслаҳа ва 
махсус воситалар пайдо бўлиб қолди? 
Нега терроризм тарафдорларини аниқ-
лаш ва зарарсизлантириш бўйича яши-
рин иш олиб борилмаган? 

Махсус тергов-тезкор гуруҳи ўз ишини 
сифатли ва тўлиқ бажариши, фожианинг 
барча сабаблари ва тафсилотлари ошкор 
этилиши керак.

Учинчи. Ҳалок бўлган тартиб соқчи-
ларининг, ҳарбий хизматчилар ва оддий 
фуқароларнинг оилаларига ёрдам кўрса-
тиш – бизнинг муқаддас бурчимиз.

Бу масала менинг қатъий назоратимда 
бўлади. Уларни бошпана, таълим ва бош-
қа зарур жиҳатлар билан таъминлаймиз.

Тўртинчи. Қисқа муддат ичида зарар 
кўрган мол-дунёни тиклаш зарур. Тўлиқ 
аввалги ҳаёт тарзига қайтамиз.

Молия тизими, транспорт соҳаси, 
озиқ-овқат етказиш соҳаларининг тўсиқ-
сиз фаолият юритишини таъминлашимиз 
керак. Товарлар билан кўрсатиладиган 
хизматларнинг тақчиллигини, нарх-наво 
асоссиз кўтарилишининг олдини олиш 
муҳим.

Ҳукумат комиссияси ўз ишини бошлаб 
юборди. Бу фуқаролар ва тадбиркор-
ликка ижобий таъсир кўрсатади. Давлат 
молиявий ёрдам билан бирга, тадбиркор-
ларга бошқа кўмак турларини ҳам так-
лиф этади. Аниқроқ қилиб айтганда, на-
сиялар бўйича фоизли тўловлар, жарима 
ва ўсимлар белгилаш тўхтатиб турилади.

Бешинчи. Мамлакат хавфсизлигини 
кучайтириш ва хавф-хатарнинг олдини 
олиш учун тезкор чораларни амалга оши-
риш зарур.

Биз аскарлар, ҳарбий техника ва қу-
рол-аслаҳаларни зарур жойга жадал ет-
казиш учун ҳарбий-транспорт авиацияси 
паркини тўкислаш ишини йўлга қўямиз. 
Давлат чегарасини мустаҳкамлашимиз 
лозим. Миграция, жумладан, ички миг-
рация соҳасини тартибга соладиган вақт 
келди. Қурол-яроғ айланимини мунтазам 
текшириб, уни қонун доирасида созлаш 
зарур.

Тез фурсатда зарарланган бинолар ва 
махсус техникаларни таъмирлаб, видео-
назорат тизимини ишга тушириб, ҳуқуқ-
тартибот идораларининг фаолиятини 
тиклаш зарур.

* * *
Мен, айниқса, миллий хавфсизликни 

таъминлашнинг бутун тизимини тубдан 
қайта ташкил этишдек стратегик вазифа-
га тўхталиб ўтмоқчиман.

Қуролли кучларимиз, ҳуқуқ-тартибот 
идоралари, миллий хавфсизлик бўлинма-
лари, ташқи разведка хизматлари фао-
лиятини қайта қуриш зарур.

Уларнинг барчаси бир мақсад – фу-
қароларимиз, конституциявий тузум ва 
мустақиллигимизни ҳар қандай тасниф 
ва миқёсдаги таҳдидлардан энг самара-
ли ҳимоя қилиш йўлида самарали меҳнат 
қилиши керак.

Буни давлатимизнинг туб манфаатла-
ри талаб қилади. 

Ушбу вазифани ҳал қилиш учун қу-
йидаги устувор йўналишларга эътибор 
қаратиш лозим.

Биринчи. Ҳуқуқни муҳофаза қилиш 
тизимини ислоҳ қилишга шошилинч таҳ-
рирлар киритиш. Биз полицияга хизмат 
кўрсатиш моделини яратиш ва жиноят-
процессуал тизимни замонавийлашти-
ришда  сезиларли ютуқларга эришдик.    

Бироқ оммавий террорчилик ҳужум-
ларига қарши туришга тайёр бўлмоғимиз 
даркор.

Куч тузилмаларининг қўмондонлари 
жанговар кўникмаларни ўзлаштиришга, 
самарали ҳимоя ва ҳужум воситалари 
билан жиҳозлашга дарҳол киришишлари 
даркор.

Иккинчи. Миллий гвардияни сон ва 
сифат жиҳатдан мустаҳкамлаш.

Минтақаларда унинг янги бўлинма-
ларини шакллантириш, мавжудларини 
кучайтириш, транспорт ва моддий-техник 
таъминот масалаларини ҳал этиш керак 
бўлади.

ИИВ ва Миллий гвардиянинг махсус 
топшириқ бўлинмалари сонини кўпайти-
риш керак.

Жанговар тайёргарлик даражасини 
юксалтириш керак.

Зарур махсус ва транспорт воситала-
ри билан етарлича таъминлаш.

Барча куч органлари махсус бўлинма-
лари ходимларининг иш ҳақини ошириш.

Учинчи. Полициячиларнинг ҳуқуқий 
муҳофазасини юксалтириш.

Ҳокимият вакилларига ҳужум ва қо-
нуний талабларга бўйсинмаслик учун 
жавобгарликни кучайтириш.

Тўртинчи. Армиянинг жанговарлигини 
тубдан ошириш. 

Қисқа муддатда махсус операциялар 
қўмондонлиги кучларини ташкил қилиш.

Бешинчи. Чегара хизматини ташкил 
қилиш ва бошқариш тамойилини қайта 
кўриб чиқиш.

Давлат чегарасини ҳарбий қўриқлаш-
дан фаолиятнинг тезкор услубига эъти-
борни жалб этган ислоҳотларни тафтиш 
қилиш.

Олтинчи. Ташқи, ҳарбий, криминал 
ва молиявий разведкани қўшган ҳолда 
разведка ҳамжамияти фаолиятини тўла 
қайта қуриш.

Еттинчи. Турли куч тузилмалари ора-
сида самарали мувофиқлаштиришни 
таъминлаш. 

Таназзул вазиятларида давлат орган-
лари хатти-ҳаракатлари алгоритмини 
долзарблаштириш, идоралараро муво-
фиқлаштиришни кучайтириш лозим.

Барча куч тузилмаларининг ҳарбий-
техника мутаносиб тезкорлигини йўлга 
қўйиш. 

Саккизинчи. Қарорлар қабуллашда 
куч тузилмаларининг мустақиллигини 
таъминлаш, уларнинг раҳбарлари жавоб-
гарлиги даражасини ошириш.

Тўққизинчи. Диний экстремизмга 
қарши хатти-ҳаракатлар бўйича тизимли 
чоралар мажмуасини жорий этиш.

Унинг жиноий олам билан, айниқса, 
жиноят-ижро муассасаларида чатишиб 
кетишига мутлақо йўл қўймаслик. 

Яқин вақтда биз Хавфсизлик кенга-
шининг йиғилишини ўтказиб, мана шу 
вазифаларни жорий этишнинг аниқ йўна-
лишларини кўриб чиқамиз.

Содир бўлган фожиали воқеалар 
кўп ҳолда жиддий ижтимоий-иқтисодий 
муаммолар ва самарасиз, аниқроғи, 
айрим давлат органларининг яроқсиз 
фаолияти оқибати туфайли эканини тан 
олиш керак.

Айрим ижро органларининг мавжуд 
оғир воқелик ва фуқаролар эҳтиёжидан 
сезиларли узилиши рўй берди. Ҳокимият 
тузилмалари вакилларида одамлар 
ҳаёти ҳақида, уларнинг ўй-фикрлари ва 
эҳтиёжлари тўғрисида нотўғри тасаввур 
шаклланган.

Тенгсизлик муаммоси чуқурлашди. 
Аҳоли даромадларининг ўртача кўрсат-
кичлари, гўёки, қоғозда ошаётса-да, у 
йилдан йилга таранглашиб бормоқда.

Бироқ, салмоқли ўртача маошлар 
остида жамиятдаги кучли мулкий табақа-
ланиш яширинган. Фуқароларнинг кўплаб 
кундалик муаммолари ҳал этилмаган.

Фаровонлик ва ҳаётнинг сифатини 
таъминлаш – давлатнинг бош мақсади. 
Бу сўзларни аниқ ишлар сатҳига кўчириш 
лозим.

Аҳоли барча гуруҳларининг даромад-
лари иқтисод ўсиши баробарида ошиши 
керак. Бу исбот талаб этмайдиган аксио-
ма, афсуски, бу бизнинг вазиятимизда 
ишламаяпти.

Мамлакатда ташкил этилган ижти-
моий-иқтисодий тизим миллий даро-
маднинг умумий ўсишини таъминлашда 
етарлича самарали эканини кўрсатди, 
бироқ уни тақсимлашда самарасиз бўлиб 
қолмоқда. 

Иқтисодий ўсишнинг асосий фойда 
топувчилари молиявий-олигарх гуруҳлар 
бўлиб қолди. 

Юзага келган олигополиялар эркин 
бозор ривожини жиддий тарзда чеклаб, 
мамлакатнинг рақобатбардошлигини па-
сайтириб қўйдилар.

Энг аввало, элимизнинг янги иқти-
содий йўналишини маҳкам қўлга олиш 
зрарур.

Иқтисодий сиёсатимизнинг мақсади – 
аниқ. Бу – замон талабига мос ижтимоий 
дастурга эга бозор иқтисодини барпо 
этиш ва ривожлантириш.

Бу тизимнинг асосида жамият олдида-
ги масъулиятни ҳис эта оладиган тадбир-
корларимизнинг салмоқли гуруҳи туриши 
аниқ. Яъни, бу – ўзи ва болаларининг 
тақдирини Қозоғистон билан боғлаган 
тадбиркорлар.

Худди шундай тадбиркорлар эл кела-
жаги учун зиммасига масъулият олишга 
тайёр.

Шу сабабли, тадбиркорликни ривож-
лантириш учун тизимли иш бажариш 
аҳамиятга эга.

Мен бизнес зиммасига тушган тўра-
чилик салмоғини сезиларли камайтириб, 
тараққиётига йўл очадиган қонунга имзо 
чекдим.

Ҳукумат бу қонун салоҳиятидан аниқ 
иш юзасида фойдаланиши лозим. 

 Давлат қўллови чораларининг сама-
радорлиги ва оммабоплиги кўплаб адо-
латли саволларни келтириб чиқармоқда.

Шаклланган тизим “дўстларга ҳамма-
си, қолганларга – қонун бўйича” тамойи-
ли бўйича, асосан, йирик тузилмаларга 
хизмат қилишга йўналтирилган.

Моҳиятан, мазкур тизим иқтисоддаги 
олигополияларни янада кучайтиради. 
Йирик корхоналар рақобатни топтап ва 
ислоҳотлар ўтишига қаршилик кўрсатиб, 
алоҳида имтиёзлардан фойдаланишади. 

Масалан, Қозоғистон Тараққиёт Банки, 
аслида, молиявий-саноат ва қурилиш 
гуруҳларидан иборат танланган шахслар 
учун хусусий банкка айланиб қолди. Биз 
ҳаммасини исми-шарифигача биламиз.

Юқори кабинетларга кира олиш имко-
ниятидан фойдаланиб, улар ўзларининг 
лойиҳаларини амалга ошириш учун им-
тиёзли имкониятлар олишади. 

Бу лойиҳаларга, айнан кичик ва ўрта 
тадбиркорликни ривожлантиришда фой-
даланиш мумкин бўлган давлат захира-
лари жалб қилинади.

Ҳукуматга ҚТБ фаолиятини қайта қу-
риш топширилади.

Давлат қўллови чораларини амалга 
ошириш жараёнлари ҳам ношаффоф, 
самарасиз бўлиб қолмоқда. 

Ушбу ёндашувларни тубдан қайта кў-
риб чиқиш жоиз. Улар шаффоф ва тушу-
нарли дастаклар бўлмоғи жоиз. Минтақа-
ларда кичик ва ўрта бизнесни ривожлан-
тиришга алоҳида эътибор қаратиш керак. 
Адолатли рақобат иқтисодиётимиз учун 
бош талабга айланиши керак.

Бугунги кунда нарх-навони муроса 
орқали белгилаш одатий ҳолга айланди.

Давлат ҳамда квазидавлат харидлари 
соҳасида картель келишувлари кенг тар-
қалган.

Мисол учун ўтган йили фармацевтика 
бозоридаги картелни тартибга келтириш-
ни топширдим.

Бироқ, баъзилар қонунчилик даги 
камчиликларга эътибор бермасликка ҳа-
ракат қилишиб, бу ишни тугаллашмайди. 
Шу боис давлат харидлари иштирокчила-
рини картель битимлар тузишда гумон-
ланаётганларни текширишда мораторий-
ни бекор қилишни топшираман.

Навбатдаги масала. Фуқароларимиз 
ва тадбиркорларимиз йил сайин ёқилғи-
мойлаш материалларини ишлаб чиқариш 
ва тақсимлаш тизимида шаффофлик йўқ-
лигидан қийналишмоқда.

Аслида, ёқилғи нархини олти ой да-
вомида қўлда созлашга мажбур бўлиб 
келяпмиз.

Бу борада Бош Прокуратура Рақо-
батни муҳофаза қилиш ва ривожланти-
риш агентлиги, шунингдек, Энергетика 
вазирлиги билан ҳамкорликда ушбу 
соҳадаги ишларни созлаш, уни ислоҳ қи-

лиш борасида мажмуавий тавсиялар 
ҳозирлаши керак.

Агар бу иш йўлга қўйилмаса, ёқилғи 
нархини тартибга солиш тизими сақла-
ниб қолади.

Навбатдаги масала – “Самұрық-Қазы-
на” жамғармаси хизматининг самарадор-
лиги.

Бугунги кунда ушбу жамғарма активи 
юртимиз ички ялпи маҳсулотининг 60 
фоизига яқинлашади.

Яъни, бутун иқтисодиётимизнинг та-
раққиёти бевосита ушбу ташкилотнинг 
самарали фаолият кўрсатишига боғлиқ.

Жамғарманинг КЕГОК, Қазақгаз ва 
Қозоғистон темир йўли сингари инфра-
тузилма компаниялари иқтисодиётимиз-
нинг деярли барча тармоқлари самара-
дорлигини белгилаб беради.

Шу билан бирга, жамғарма ўзининг 
асосий вазифаси – миллий бойликни 
кўпайтириш вазифасини бажараяптими, 
деган ўринли савол туғилади.

Юқори маош оладиган ходимлари ва 
директорлар кенгаши нима иш қилади?

Хизмати жуда қиммат консалтинг ком-
паниялари ва хорижий мутахассисларни 
ишга жалб этиш мантиқийми?

“Самұрық-Қазына” жамғармаси мам-
лакатнинг стратегик активларини бош-
қаришда муҳим роль ўйнайди. Шу боис 
Ҳукуматга Стратегик режалаштириш ва 
ислоҳотлар агентлиги билан биргаликда 
квазидавлат шўъбасини тубдан ислоҳ 
қилиш бўйича таклифлар ишлаб чиқишни 
топшираман.

Агар жамғармани ислоҳ қилишнинг 
иложи бўлмаса, иқтисодиётимизда бун-
дай тузилманинг бўлмагани яхши.

Жамғарма харидларининг шаффоф-
лиги юзасидан саволлар мавжуд. Ши-
коятлар мунтазам равишда келади.

Бу саволларга албатта, жавоб топиш 
керак. Хусусан, ягона манбадан давлат 
харидлари шартномаларини тузиш асос-
ларини қисқартириш муҳим аҳамиятга 
эга. Умуман олганда “Самұрық–Қазына” 
ва бошқа миллий компаниялар учун ха-
ридлар тартиби қайта кўриб чиқилиши 
керак.

 Ўтган йили “Тартибга солинадиган 
харидлар тўғрисида”ги янги Қонун қабул 
қилинди, бироқ кўплаб масалалар ҳамон 
қонун ости ҳужжатлари ва Жамғарманинг 
қарорлари даражасида ҳал қилинмоқда.

“Самұрық-Қазына” жамғармаси қоида-
лари ва тартибларини Молия вазирлиги 
ва рақобатни муҳофаза қилиш ва ривож-
лантириш агентлиги билан мувофиқлаш-
тиришни таъминлаш зарур.

Иқтисодий ўсиш давлатнинг иқтисо-
диётдаги улушининг пасайиши билан 
чамбарчас боғлиқ.

Бироқ хусусийлаштириш тизимли ва 
шаффоф юритилаётгани йўқ.

Хусусан, рақобат муҳитига ўтказиш 
учун активларни саралаш усуллари 
аниқланмаган. Уни зудлик билан ишлаб 
чиқиш керак. 

Ҳукуматга рақобатни муҳофаза қилиш 
ва ривожлантириш агентлиги билан бир-
галикда тегишли Давлат комиссиясининг 
хусусийлаштиришга доир қарорларининг 
тўлиқ шаффофлиги ва очиқлигини таъ-
минлашни топшираман.

Иқтисодиётни ранг-баранглаштириш 
жуда мураккаб.

Ранг-баранглаштиришсиз фуқарола-
римиз фаровонлигини ошириш, доимий 
иш ўринлари яратиш мумкин эмас.

Бу борадаги ишларда асосий эътибор 
ишлаб чиқариш саноатини ривожланти-
ришга қаратилган. Бироқ, бу мамлакат 
иқтисодиётида ишлаб чиқариш улуши 
сезиларли даражада ошди, дегани эмас.

Биз бир қатор маҳсулотлар бўйича им-
портга қарам бўлиб қолмоқдамиз.

Мамлакат тўлов балансида йил ўтиши 
билан кескин камомад кузатилмоқда.

Алюминий, мисдан ясалган тайёр 
буюмлар ва машинасозлик соҳасидаги 
тайёр маҳсулотлар ҳали-ҳануз ҳам чет 
элдан келтирилмоқда.

2020 йилнинг якунига кўра фақат 
нефть-газ ва тоғ-кон машинасозлик са-
ноати импорти 4 миллиард доллардан 
ошди.

Ёки бизнинг мамлакатимизда ҳам 

худди шундай вазиятдан кимлардир ман-
фаатдорми?

Ҳукумат бутун саноат соҳасини чуқур 
таҳлил қилиши керак. Рақобатбардош 
шўъбаларни хомашё, малака ва иқти-
содий самарадорлик асосида аниқлаш 
керак. Таҳлил асосида аниқ лойиҳалар 
ишлаб чиқиш, сармоядорларни жалб қи-
лиш зарур. 

Бу Ҳукуматнинг янги таркиби олдида 
турган асосий вазифалардан бири. 

Кейин. “РОП оператори” номини олган 
компания фаолияти юзасидан тадбир-
корлар ва умуман жамиятда кўплаб са-
воллар туғилмоқда.

Бунгача бу хусусий компанияга қарши 
қандайдир уюшган ижтимоий ҳаракат 
бўлган.

Ҳукуматга ”Оператор РОП” МЧБнинг 
фойдаланиш тўловини тўхтатиш ва фой-
даланиш тўловини бошқариш чоралари-
ни кўришни топшираман.

Бу билан хорижий мамлакатлардаги-
дек давлат ташкилоти шуғулланиши ке-
рак. Тўловларнинг ўзига келсак, уларнинг 
миқдорлари қайта кўриб чиқилиши керак. 
Давлатнинг қайта ишлаш, автомобиль 
саноати ва қишлоқ хўжалиги машинасоз-
лигини қўллаб-қувватлаш вазифалари 
бекор қилинмаган. Биз бу масалани биз-
нес ва жамоатчилик билан конструктив 
тарзда муҳокама қилишимиз керак.

Харидорларни маҳаллий автомобил-
лар ва қишлоқ хўжалиги техникасини 
фойдаланиш тўлови ҳисобига ваучер 
билан таъминлаш масаласини кўриб 
чиқиш керак. Унинг маблағларидан фой-
даланишнинг бошқа ижтимоий фойдали 
усулларини ишлаб чиқинг.

Жамоатчилигимизни, айниқса, пойтахт 
аҳолисини қаттиқ ташвишга солаётган, 
гарчи ғазаблантирмаса ҳам, яна бир ма-
сала – LRT қурилиши.

Оддий инфратузилма лойиҳасидан 
у мамлакат обрўсига путур етказадиган 
жиддий муаммога айланди.

Катта маблағлар сарфланди, кредит-
лар жалб қилинди, хорижий ҳамкорлар 
олдида катта ҳажмдаги шартнома маж-
буриятлари олинди. Лойиҳа дастлаб 
нотўғри эди, буни тан олиш керак. Қола-
верса, ушбу лойиҳадан уюшган жиноят-
чиликнинг ҳиди келяпти.

Энди қулай қарор қабул қилиш керак, 
чунки оддий бузиш вақт ва пулни беҳуда 
сарфлашни англатади.

Ушбу лойиҳадан фойдаланишнинг 
мумкин бўлган вариантларини аниқлай-
диган маҳаллий ва хорижий меъморлар 
ва урбанистларни таклиф қилишдан 
бошқа иложимиз йўқ.

Қишлоқ хўжалигига алоҳида эътибор 
қаратиш жоиз. Ўтган йили мамлакатда 
қурғоқчилик бўлган эди. Ўтган йилга 
нисбатан йиғиб олинган ғалла ҳажми 4 
миллион тоннага камайган. Бу хомашё ва 
озуқа таъминотига салбий таъсир қилди.

Тахминларга кўра, бу йил ҳам вазият 
оғир бўлиши мумкин.

Ҳукумат уруғлик, ем-хашак, ўғит билан 
таъминлаш ҳамда экиш мавсумини қатъ-
ий назорат қилиши зарур.

Субсидия масаласи мунтазам кўта-
рилади. Мен аввалроқ субсидиялаш 
усулларини қайта кўриб чиқишни топшир-
гандим. Бу тадбир имкон қадар тезроқ 
бажарилиши керак.

Биз субсидиялардан фойдаланишни 
енгиллаштиришимиз, уларнинг ҳамён-
боп ва шаффофлигини таъминлашимиз 
керак.

Яқинда рўй берган ҳуқуқбузарликлар 
такрорланишининг олдини олиш муҳим 
аҳамиятга эга.

Яқин уч йилда озиқ-овқат хавфсизлиги 
масаласини ҳал қилиш зарур.

Бу Ҳукумат ва ҳокимлар учун асосий 
устувор вазифа эканини алоҳида таъкид-
ламоқчиман.

Агар бозорда озиқ-овқат маҳсулот-
лари етарли бўлмаса, ҳар қандай чора-
тадбирлар инфляцияни ушлаб туришга 
ёрдам беролмайди.

Макроиқтисодий барқарорликни таъ-
минлаш учун бюджет даромадларининг 
қўшимча манбалари зарур.

Хомашё нархининг юқорилиги туфай-
ли тоғ-кон саноати корхоналарининг 
даромадлари ошди. Биз буни биламиз. 

Ҳукуматга бюджетга қўшимча даромад-
лар киритиш масаласини ишлаб чиқишни 
топшираман. Бунинг эвазига янги кон-
ларни қидириш ва ўзлаштириш учун кенг 
имтиёзлар берилиши мумкин. Мен йирик 
кон ва бошқа компаниялар ҳақида гапи-
ряпман.

Қулай бозор шароитида ёнилғи ишлаб 
чиқарувчилар ва турли воситачилар қў-
шимча даромад олишади.

 Ушбу маржанинг бир қисмини акциз 
солиғи орқали бюджет фойдасига олиб 
қўйиш зарур, деб ҳисоблайман. Ҳукумат 
тегишли ҳисоб-китобларни амалга оши-
риши керак. Шу билан бирга нархлар  
ошишига йўл қўймаслик керак.

Бюджет даромадларини оширишнинг 
муҳим салоҳияти божхонада тартиб 
ўрнатишдадир. Айниқса, Хитой билан 
чегарада.

 У ерда содир бўлаётган ҳақиқий тар-
тибсизлик ҳаммага маълум. Автомобил-
лар текширилмайди, солиқ ва божлар 
тўланмайди. ХХР божхона органлари би-
лан “кўзгу” статистикасидаги тафовутлар 
миллиардлаган долларга тенг.

 Баъзи “ваколатли операторлар” мав-
жуд бўлиб, улар дахлсиз мақомга эга. 
Мамлакат солиқлардан ўнлаб миллиард 
тенге йўқотади. Бунақаси кетмайди.

Бош Прокуратурага, Молия вазирли-
ги, Молиявий мониторинг агентлиги ва 
бошқа манфаатдор органлар билан бир-
галикда мажмуавий текширув юритиш ва 
божхона чегарасида тартибни таъмин-
лашни топшираман.

Бюджет даромадлари ҳақида гапир-
ганда, харажатларнинг айрим моддала-
рини айтиб ўтмасдан бўлмайди.

Ҳукумат аъзолари, депутатлар ва 
ҳокимларнинг маошларини алоҳида таъ-
кидлаб ўтмоқчиман.

Ўтган йил охирида бу масала жамият-
да қизғин муҳокама қилинди.

Менимча, ушбу тоифадаги давлат 
хизматчиларининг маошлари етарли 
даражада. Шу боис Ҳукумат аъзолари, 
вилоятлар ҳокимлари ва депутатлар 
маошларини оширилишига беш йиллик 
мораторий эълон қилиш мумкин, деб ҳи-
соблайман.

Бу Мажлис депутатлари учун яхши 
янгилик эмаслигини тушунаман, аммо 
бу хабарни ижобий қабул қиласиз, деб 
ўйлайман.

Бюджет имкониятлари ошиб бориши 
билан маъмурий давлат хизматчилари ва 
бюджет ходимларининг иш ҳақини оши-
ришда давом этамиз.

Маълумки, молия тизимининг бар-
қарорлиги миллий иқтисодиётни янада 
ривожлантириш гаровидир.

Иқтисодиёт юксалиши ва даромадлар 
тафовутининг кенгайиши билан истеъ-
мол насиялари сезиларли даражада кен-
гайди. Унинг ҳажми бизнесни кредитлаш 
ҳажмидан ошиб кетди.

 Ҳозирги кунда одамлар жуда кўп кре-
дит олишмоқда. Шуни ҳисобга олсак, бу 
молиявий бозорни беқарорлаштириши ва 
ижтимоий беқарорликка таҳдид солиши 
мумкин. Ҳукумат жисмоний шахсларнинг 
синиши тўғрисидаги қонун лойиҳасини 
ишлаб чиқишга киришди. Лекин бу билан 
муаммо ҳал этилмайди.

Даставвал, ортиқча қарздорликнинг 
ошишига йўл қўймасликдир. Шу боис 
Молия бозорини тартибга солиш ва ри-
вожлантириш агентлигига Миллий банк 
билан биргаликда пруденциал тартибга 
солиш дастаклари орқали аниқ ва тезкор 
қарор қабул қилишни топшираман.

Валюта бозорида барқарорликни таъ-
минламасдан туриб, барқарор иқтисодий 
ўсишни таъминлаб бўлмайди.

Воқеаларнинг ва фавқулодда ҳолат-
нинг жорий этилиши туфайли миллий 
валютага чайқовчиликка асосланган 
босим хавфи юзага келди. Миллий банк 
ва Молия бозорини тартибга солиш ва 
ривожлантириш агентлигига ички ҳамда 
ташқи бозор иштирокчилари томонидан 
тенгега ишонч тўлиқ тикланмагунча 
валюта бозори барқарорлигини таъмин-
лашни топшираман.

Қозоғистонликлар фаровонлигини 
ошириш мақсадида биз бир неча бор 
маош ва пенсияларни оширганмиз, лекин 
ҳар гал нарх-навонинг назоратсиз оши-

шига дуч келамиз.
 Кўп йиллар давомида пулнинг қадр-

сизланиши иқтисодиётимиздаги асосий 
муаммо бўлиб қолмоқда. У иқтисодий ва 
ижтимоий сиёсат самарадорлигини па-
сайтиради.

 Бу масалага чек қўйиш, нархларни 
барқарорлаштириш ва аҳолининг пул 
қадрсизланишидан кутилган натижала-
рини таъминлаш вақти келди.

Инфляция даражасини пасайтириш 
учун тизимли иш олиб бориш керак. 
Мақсадли кўрсаткич – 2025 йилгача 3-4 
фоизни ташкил қилади.

Ҳукумат Миллий банк ва “Атамекен” 
Палатаси билан биргаликда инфляция-
ни назорат қилиш юзасидан мажмуавий 
чора-тадбирларни ишлаб чиқиши керак. 
У импортга қарамликни камайтириш, ор-
тиқча воситачиликни камайтириш ва пул-
кредит сиёсати воситаларини ўз ичига 
олиши керак.

Қозоғистонда тўғридан тўғри сармоя-
ларни жалб қилиш учун барча шарт-ша-
роитлар яратилган. Биз қулай сармоя 
муҳитини сақлаб қолишдан манфаатдор-
миз. Сизни ишонтириб айтаманки, давлат 
маҳаллий ва хорижий сармоядорларнинг 
ишончини тиклаш учун барча зарур чора-
ларни кўради.

Давлатнинг сармоядорлар олдидаги 
барча мажбуриятлари ва кафолатлари 
тўлиқ бажарилади. 

Ҳозирги босқичда ESG талабларининг 
кучайиши, дунёвий энергетика ва тех-
нологик ўтиш шароитида мамлакатнинг 
жозибадорлигини ошириш учун янги 
сармоявий сиёсат Концепцияси зарур. 
Алоҳида қуйидаги саволга эътибор қара-
таман.

Фавқулодда ҳолат жорий этилиши 
муносабати билан айрим молиявий ва 
саноат гуруҳлари капиталини, шу жум-
ладан қалбаки битимлар тузиш орқали 
хорижга олиб чиқиб кетиш хавфи юқори. 
Биз аллақачон айрим шахсларнинг ҳисоб 
рақамларида ҳаракатни қайд этганмиз.

 Шу боис Миллий банкка Молиявий 
мониторинг ва молия бозорини тартибга 
солиш агентликлари билан биргаликда 
барча операциялар ва маблағларни мам-
лакатдан асоссиз олиб чиқиб кетаётган 
шахслар устидан аниқ кузатув, текшириш 
ва назоратни таъминлашни топшираман. 

Маърузамнинг иқтисодий қисми сўнг-
гида шуни таъкидламоқчиман.

Бугун биз янги Бош вазирни тайинла-
дик ва бир қатор аниқ вазифаларни бел-
гилаб олдик.

Бош вазирга уч ҳафта мобайнида 
Ҳукуматнинг 2022 йилга мўлжалланган 
Ҳаракат дастурини тайёрлашни топшира-
ман. Буни февраль ойи бошида Ҳукумат-
нинг кенгайтирилган йиғилишида кўриб 
чиқамиз.

Бутун дунёда янги коронавирус эпи-
демияси бошланди. Қозоғистонда касал-
ланиш кескин ошган. Кунига 2 мингдан 
ортиқ янги ҳолат қайд этилади.

Пандемиянинг бутун даври давомида 
касалланиш 1 млн.дан ортиқ одамни 
ташкил этган.

 Шунинг учун тинчланмаслик, корона-
вирусга қарши курашни давом эттириш 
муҳим.

Бу янги Ҳукумат учун ҳам асосий вази-
фа бўлиши керак.

Энди минтақалараро номутаносиблик-
лар ҳақида. Маълумки, Қозоғистон ҳудуд-
лари нотекис ривожланмоқда.

Номутаносибликлар ижтимоий ноқу-
лайлик ва муҳожирлик ҳиссиётларининг 
ўсиши учун замин яратади.

Сўнгги воқеалар ғарбий ва жанубий 
ҳудудларда бандлик билан кескин муам-
мо мавжудлигини кўрсатди. У ерда туғи-
лиш кўрсаткичи юқори, иқтисод эса иш 
ўринлари яратиш даражасига етмаяпти.

 Шу боис тизимли саноатлаштириш, 
кичик ва ўрта бизнесга кўмаклашиш, бу 
соҳаларда хизмат кўрсатиш соҳасини 
ривожлантириш минтақавий эмас, балки 
миллий устувор вазифа ҳисобланади.

Тараққиётнинг маданий, маънавий 
таркибини унутмаслигимиз керак.

Билимли фуқаролар миллий миқёсда 
рақобатбардош, муваффақият ва муно-
сиб ҳаёт учун кўпроқ имкониятларга эга.

(Давоми 4-5-бетларда).

Сиёсат ва иқтисодиёт

АҚШ Афғонистонга 308 млн. доллар миқдорида гуманитар ёрдам ажратади.

(Давоми. Боши 1-2-3-бетларда).

Ҳукуматга “Қишлоқ – Юрт бешиги”, 
“Бизнеснинг йўл харитаси” ва бошқа дас-
турлар доирасида мазкур ҳудудлар учун 
алоҳида йўналишлар ишлаб чиқишни 
топшираман.

Кейин. Ҳеч кимга сир эмас, кўпинча 
ҳудудни қўллаб-қувватлаш даражаси 
аҳолининг ҳақиқий эҳтиёжларига эмас, 
балки маълум бир ҳокимнинг “вазни”га 
боғлиқ. Бу эса ривожланишдаги номута-
носибликка ва фуқаролар норозилигига 
сабаб бўлади.

 Уларнинг аксарияти, айниқса хомашё 
ҳудудлари аҳолиси уларнинг  вилоятлари 
бюджет маблағларини тақсимлашда кўп-
роқ эътиборга лойиқ деб ҳисоблайдилар.

Мазкур вилоятлар бюджет донорлари 
сифатида тараққиётнинг кўплаб ўл-
чамлари бўйича орқада қолмоқда.

 Шунинг учун ёндашувларни аста-
секин ўзгартириш керак. Бюджетлараро 
муносабатларни чуқур ислоҳ қилиш фур-
сати етиб келди.

Ҳукуматга қонунчиликка ўзгаришлар 
пакетини тайёрлашни топшираман.

Давлат бошқаруви тизими мажмуавий 
ислоҳотларни тақозо қилади.

Юқори бўлмаган кадрлар потенциали-
ни, расмиятчиликни, уюшган жиноятчи-
ликни, кадрлар қўнимсизлигини тан олиш 
лозим.

Шунинг учун давлат ҳокимияти инсти-
тутларига жамият ишончининг паст дара-
жаси сақланмоқда.

Давлат хизматига кадрларни танлаш 
тизимини такомиллаштириш, унга кириш 
учун ортиқча парда ва тўсиқларни олиб 
ташлаш лозим. 

“Меритократия” тамойили хизматга 
кириш ва ўсишнинг реал қоидаси бўлиши 
керак. 

Давлат хизмати барча қозоғистонлик 
учун очиқ бўлиши зарур.

Шунингдек, давлат хизматидан “чи-
қиш” тартибини ҳам соддалаштириш 
зарур.

Баъзи ташаббуссиз амалдорлар йил-
лар давомида кабинетларида ўтириш-
лари мумкин. Улар ёш ва истиқболли 
йигитларнинг ўсишига йўл беришмайди, 
давлат девони самарадорлигини пасай-
тиришади. Бундай амалдорлар билан 
осонгина хайрлашиш керак, бинобарин, 
давлат девонига келсак, амалдорлар-
нинг институционал хотираси жуда катта 
аҳамиятга эгадир. Барча амалдорларни 
“жўнгина” ёшларга алмаштириш ҳам ке-
ракмас. 

Бу масалага мутлоқ идрок ила ёндош-
моқ лозим. Агар одам 60 ёшида ишини 
эпласа, институционал хотирага эга бўл-
са, давлат хизматига жуда фойдалидир, 
уни асло бўшатиш керак эмас. Яъни, бу 
ҳолатда идрокли, табақалаштирилган 
муносабат ўринли. 

Ҳукумат ва Давлат ишлари бўйича 
агентликка мақбул дастакларни ишлаб 
чиқиш ва жорий этишни топшираман. 

Мен “Президентнинг ёш кадрлар ре-
зерви” лойиҳасини тавсия қилганман. Бу 
истиқболли ёшлар учун ижтимоий лифт 
ва шунингдек, янги тафаккурни шакллан-
тиришнинг, давлат девони фаолиятига 
янгича ёндашувларни жорий этишнинг 
дастаги. Бу амалиёт давом эттирилади.

Менинг топшириқларимга мувофиқ, 
ўтган йили давлат девонининг сони 15 
фоизга қисқарди.

Давлат девони ислоҳотларнинг дви-
гатели ва ижрочисидир, фуқароларга 
муҳим давлат хизматларини кўрсатади, 
“Халқни тинглайдиган давлат” концеп-
циясининг амалга оширилишини таъмин-
лайди.

Давлат девонисиз давлатнинг ўзи ҳам 
муваффақиятли яшай олмайди. 

Ҳозирги босқичда давлат хизматчи-
ларининг сонини мақбул деб тан олиш 
зарур. 

Янги Ҳукумат тайинланиши билан боғ-
лиқ барча ташкилий қарорлардан сўнг, 
бу сонни келгуси ўрта даврга қайд этмоқ 
даркор. Кейин кўрамиз: агар биз аста-се-
кин давлат вазифаларидан воз кечади-
ган бўлсак, уларни рақобат муҳитига бер-
сак, давлат девони ҳам босқичма-босқич 
қисқаради. 

Таъкидлаш лозим, амалдорларнинг 
фуқаролар билан мулоқоти самарадор-
лиги ҳануз паст даражада. Давлат орган-
ларининг раҳбарлари халқ билан муло-
қот қила олмайдилар, ҳатто чўчишади. 

Ҳукумат аъзолари минтақаларга мун-
тазам равишда чиқишлари зарур, минта-
қаларнинг ҳокимлари эса ҳар бир аҳоли 
манзиллари турғунлари билан доимо 
учрашишлари керак. 

Яна бир муаммо – оммавий тўрачилик. 
У ҳақиқатан ҳам фуқароларда давлат 

девони тўғрисида секин қимирлайдиган, 
бефарқ машина тушунчасини шакллан-
тиради. 

Тўрачилик – ислоҳотлар сифатсиз 
жорий этилишининг бош сабабларидан 
биридир.

Бу дарддан ҳаммамиз фориғ бўлиши-
миз жоиз. 

Шакл эмас, мазмун устувор бўлиши 
керак. Ҳисобот учун ҳисобот ва назорат 
учун назорат мозийга кетиши зарур.

Жараёндан якуний натижа муҳим. 
Аниқ қарорларни сабабсиз мураккаб-
лаштирадиган ва секинлаштирадиган 
жараёнлар йўқотилиши даркор. 

Бугун давлат органлари топшириқлар-
ни мазмунли ижро этишга эмас, аксинча, 
уни тўрачилик тарзда бажаришга йўнал-
тирилган.

Шаклан намунали, мазмунан саёз ҳуж-
жатлар тайёрланяпти.

Асосий ахборий тизимлар интегра-
циясига қарамасдан, давлат органлари 
ҳануз қоғозбозлик ва бемаъно ёзишма-
ларни кўпайтиришяпти. 

Давлат органларининг ахборий тизим-
лари маълумотларини расмий деб тан 
олиш керак, уларнинг қоғоз турида тас-
диқланиши шарт эмас. Акс ҳолда, нима 
учун рақамлаштиришни жорий этяпмиз? 
Рақамлаштириш – ахир бу русумдаги 
ўйинчоқ эмас. У амалда қўлланилиши 
керак ва давлат девони вазифаси ижро-
си нуқтаи назаридан фойдали бўлмоғи 
зарур.

Кўп йиғилишларни онлайн шаклда ўт-
казиш лозим. 

Давлат девонида тубдан тўрачиликни 
чеклаш бўйича ва бошқа чоралар алоҳи-
да Фармонда акс эттирилади. 

Стратегик режалаш ва ислоҳотлар 
агентлиги ҳамда Давлат хизмати ишла-
ри бўйича агентлик вазифасида тўра-
чиликни чеклаш ҳамда давлат девони 
самарадорлигини ошириш юзасидан 
мониторинглаш ва жорий қилишнинг аниқ 
вазифалари кўриб чиқилиши даркор.

Фуқаролар фаровонлиги ва уларнинг 
ижтимоий кайфияти доимо асосий ўрин-
да туриши, шунингдек, давлатнинг диққат 
марказида бўлиши даркор. 

Рақамлар билан ўйинни бас қилиб, 
аниқ ишларга ўтиш даври келди. Одатда, 
давлат органлари вазиятни “ўзини сама-
рали таъминлаганлар”, “норасмий банд 
шахслар” каби  атамалар билан ғилоф-
лашни ёқтиришади. 

Натижада кўплаб одамлар ишсизлик 
ва ижтимоий ҳимоясизлик билан “юзма-
юз” қолишмоқда.

Бу ижтимоий-меҳнат соҳасини сифат 
жиҳатидан янгилашни тақозо этади. 

Ушбу мақсадларда қуйидаги чоралар 
мажмуасини қабуллаш лозим. 

Аҳоли даромадларини ошириш дасту-
рини ишлаб чиқиш.

Иш аниқ ва манзилли бўлиши даркор. 
Ҳар бир бошқарув босқичида қашшоқлик-
ни камайтиришнинг аниқ  кўрсаткичлари-
ни белгилаш зарур.

Иш билан таъминлашга муҳтож фуқа-
роларнинг аниқ сонини аниқлаш керак.

Ҳукуматга “Атамекен” билан бирга 
икки ой муддатда аҳоли даромадларини 
ошириш юзасидан дастурни қабуллашни 
топшираман. 

Ҳукумат ўз вақтида “Ижтимоий ко-
декс”ни қабуллашни таъминлаши зарур.

Бу ҳужжат доирасида биз ижтимоий 
сиёсатни пандемия ва тўпланган муам-
молар чақириқларини ҳисобга олган 
ҳолда янги воқеликларга мойиллаштири-
шимиз керак.

Ижтимоий кодекс янги “жамоат шарт-
номаси”нинг асосий унсури бўлиши ло-
зим.

Асосий эътиборни ишсизликни, айниқ-
са, ёшлар орасида камайтиришга қара-
тиш зарур.

ОЎЮ, коллежларнинг битирувчилари, 
айниқса, маълумотсиз ёшлар ҳар доим 
ҳам доимий иш ўринларига жойлашиш 
имкониятига эга эмаслар. Буни яхши 
биламиз. Тасодифий маошлар билан кун 
кўриб, ҳаёт кечиришяпти.

Баъзилари даромад топиш мақсадида 
қонунни бузишлари мумкин.

Ҳукуматга “Ёшлар амалиёти” ва “Би-
ринчи иш ўрни” лойиҳалари бўйича 
иштирок этиш муддатини ҳамда иш ҳақи 
миқдорини ошириш имкониятини кўриб 
чиқишни топшираман.

Ёшлар ва аҳоли қатламининг ишби-
лармонлик ташаббусларини ҳаётга жо-
рий этиш учун шароит яратиш муҳим.  

Ҳукуматга мазкур грантни икки ба-
равар, 400 ОҲК миқдорида кўпайтириш 
имконини ишлаб чиқиш вазифаси топши-
рилади.

Навбатдаги масала. Сифатли таълим-
га эришиш имконияти асосий устуворлик 
ҳисобланади. 

Бу бутун жамият тараққиётининг му-
ҳим омилидир.

Мактабларни моддий жиҳатдан не-
чоғлик таъминламайлик, яхши ўқитув-
чиларсиз таълим сифатини юксалтириб 
бўлмайди.

Буюк Ахмет Байтурсунули айтганидек, 
“Муаллим – мактабнинг юраги”.

Шунинг учун ўқитувчилар тақчиллиги 
мавжуд минтақалар учун мос қўллаб-қув-
ватлаш чоралари пакетини тайёрлаб, ил-
ғор педагогларни жалб этишнинг махсус 
дастурини ишлаб чиқишни топшираман. 

Олий таълимнинг оммабоплиги маса-
ласи долзарблигича қолмоқда. 

Асосий эътиборни мамлакатнинг аҳо-
ли зич жойлашган минтақалари ёшлари 
учун ажратиладиган мақсадли грантлар-
га қаратиш зарур.

Янги иқтисодиётни барпо этиш учун 
ОЎЮларнинг рақобатбардошлигини оши-
риш муҳим.

Қозоғистонда хорижнинг етакчи ОЎЮ-
лари филиаллари очила бошлади. Тез 
орада Россиянинг илғор техника ОЎЮ 
филиалларини очиш режаланмоқда.

2025 йилга мамлакатимизда обрўли 
чет эл университетларининг камида 5 
филиалини очиш зарур, деб ҳисоблай-
ман.

Техника йўналишидаги ОЎЮнинг ик-
кита филиалини мамлакат ғарбида очиш 
даркор.

Умуман, ҳаммамиз таълим соҳасига 
кўз қарашимизни ўзгартиришимиз лозим. 
Гуманитар ихтисосликлар билан қизиқиш 
даври ўтди, устуворликни техник мута-
хассисликларга қаратиш зарур. Муҳан-
дислар, саноатчиларнинг янги авлодини 
етиштириш керак бўлади.

Кейингиси. Ижтимоий адолат муҳим 
масала бўлиб қолмоқда. Қозоғистон 
Конституция бўйича – ижтимоий давлат.

Давлат томонидан кўп ишлар амалга 
оширилмоқда. Республика бюджетининг 
50 фоиздан зиёд харажатлари – ижти-
моий таснифдаги харажатлар. Бироқ бу 
етарли эмас.

Бизнинг миллий жамғармамиз бор – у 
мамлакатнинг молиявий таянчи.

Бугун “Қозоғистон халқига” жамоат 
ижтимоий жамғармасини ташкил этишни 
топшираман.

У соғликни сақлаш, таълим, ижтимоий 
кўмак соҳаларида аниқ муаммоларни ҳал 
қилиш билан шуғулланади.

Масалан, даволаниши оғир хасталик-
ка чалинган болаларга ёрдам кўрсатиш 
билан шуғулланади. Боиси, кўплаб оила-
лар даволанишга пул етказолмайди.

Шаҳарлар, туманлар, қасабалар, қиш-
лоқларда болалар учун спорт иншоот-
ларини барпо этамиз. Қобилиятли бола-
ларга ёрдам кўрсатамиз. Маданиятни 
қўллаймиз. Алматига аянчли фожиадан 
тикланишга ёрдам берамиз.

Мазкур жамғарма маблағлари ҳисоби-
дан ҳалок бўлган полиция ва ҳарбийлар-
нинг оилаларини қўллаб-қувватлаймиз.

Бу фақат алоҳида мисоллар холос.
Таъкидлайман: бу Президент, Ҳукумат 

ёки қандайдир бошқа давлат органининг 
жамғармаси эмас. Бу барча қозоғистон-
ликларнинг, халқнинг жамғармаси.

У Маъмурият ёки Ҳукумат ҳузурида 
фаолият юритмайди.

Бообрў кузатув кенгаши тузилиб, ҳа-
лол ва масъул раҳбар тайинланади.

Унинг фаолияти тўла шаффофлилиги-
ни, айнан жамиятга ҳисобот бериб, унинг 
назорати остида бўлишини таъминлай-
миз.

Режалар, бюджет, лойиҳалар сайтда 
эълон қилинади. Барча ахборот очиқ 
бўлади. Жамғармани молиялаштириш 
хусусий ва давлат манбаларидан амалга 
оширилади. Халқаро хайрия ташкилотла-
ри ёрдамини жалб этиш режаланмоқда. 

Мазкур Жамғармага лотерея фаолия-
ти операторининг, тикилган гаровлар 
ҳисоби маркази ва бошқа монополист-
ларнинг мажбурий тушумлари йўналти-
рилади.

Албатта, биз Жамғармага йирик биз-
нес вакиллари томонидан салмоқли ва 
доимий, таъкидлайман, доимий тушум-
ларни кутамиз. 

Тўнғич Президент – Элбоши туфайли 
мамлакатда даромади жуда юқори ком-
паниялар гуруҳи ҳамда, ҳатто халқаро 
андазалар бўйича бадавлат одамлар 
табақаси пайдо бўлди.

Қозоғистон халқига ҳисса қайтаради-
ган, тизимли ва доимий равишда ёрдам 
берадиган вақт келди, деб ҳисоблайман.

Шунинг учун Ҳукумат бундай компа-
ниялар доирасини аниқлаши ва улар би-
лан Жамғармага тўланадиган ҳар йилги 
бадаллар миқдорини келишиши керак 
бўлади.   

Бундан ташқари, амалда йирик миқ-
дордаги маблағларга эга, бироқ сояда 
қолган шахсларнинг фаол иштирок эти-
шини ҳам кутаман.

Ишончим комил, Жамғарма жамият-
ни бирлаштиришнинг яна бир воситаси 
бўлиши, фуқароларда ижтимоий адолат 
ҳиссини мустаҳкамлаши мумкин.

Бўлиб ўтган воқеалар жамиятимиз-
даги мавжуд ўткир муаммоларни очиб 
ташлади.

Шаҳарларимиз, туғишганларимиз ва 
яқинларимизга қилинган ҳужумлар дав-
латимизнинг асосий қадриятлари – тинч-
лик ва барқарорликнинг нечоғлик мўрт 
эканини кўрсатди.

Давлат ва фуқаролар бу – яхлит ва 
бутун эканини биз аниқ тушунишимиз 
керак. Айниқса, гап мамлакат хавфсиз-
лиги ҳақида кетар экан, бу тушунчалар 
ажралмасдир.

Асосий эътиборни қаратишни талаб 
қиладиган яна бир масала бор.

Кўплаб ёш фуқароларимиз қуролли 
кучлар сафида ҳарбий бурчини ўташдан 
қочишади.

Ҳарбий билетга эга бўлиш ёшларда 
фахр ҳиссини туғдирмайди ҳамда Ватан-
га хизмат қилишнинг белгиси ҳисоблан-
майдиган бўлди.

ДАВЛАТ РАҲБАРИ Қ. ТЎҚАЕВНИНГ ҚОЗОҒИСТОН РЕСПУБЛИКАСИ ПАРЛАМЕНТИ МАЖЛИСИ ЙИҒИЛИШИДАГИ МАЪРУЗАСИ

“МУДҲИШ ЯНВАРЬ” САБОҚЛАРИ: 
ЖАМИЯТ БИРЛИГИ – МУСТАҚИЛЛИК ГАРОВИ

Армия сафида хизмат қилиш, ҳуқуқни муҳофазалаш 
соҳасида ишлаш – ўзгача бурч.

Бу – Ватан учун жонини фидо қилишга тайёр фуқа-
роларнинг онгли танлови.

Ёшларимизни ҳарбий бурчини ўташга қандай рағ-
батлантириш мумкинлигини бутун жамият бўлиб ўйла-
шимиз зарур.

Биз – кучли халқмиз.
Асл тарихимизда қанча босқинчилик замон, очарчи-

лик ҳамда бошқа талотўп ва қийинчиликларни бошдан 
кечирдик. 

Сўнгги кунлардаги қайғули воқеалар биз учун яна 
бир синов бўлди. Уни енгиб, илгаргидан ҳам кучли бў-
ламиз.

Умуман, давлат ва жамият орасида муносабатларни 
трансформациялаш зарурати пишиб етилди.

Жамоавий шартноманинг янги шакли керак.
Қозоғистон сиёсий замонавийлашув йўналишини 

давом эттиради. Бу менинг қатъий нуқтаи назарим.
Сиёсий соҳада кўп ишлар амалга оширилди. 
Мен томонимдан сиёсий ислоҳотларнинг тўрт паке-

ти илгари сурилди, унинг  жорий этилиши доирасида 
10дан зиёд қонун қабулланди. Шу жиҳатдан тезкор ва 
сифатли иш учун Мажлис ва Сенат депутатларидан 
миннатдорман.

Намойишлар тўғрисида моҳиятан янги қонунчилик 
ишлай бошлади. 

Партияларни тузиш учун рўйхатдан ўтиш тўсиғи 
ҳамда уларнинг Парламентга киришининг қуйи миқдо-
ри пасайтирилди. 

Мажлис ва маслаҳатларда хотин-қиз ва ёшларнинг 
вакиллиги кенгайтирилди.

Парламент мухолифати институти киритилди, сай-
лов бюллетенларида “ҳаммага қаршиман” жадвали 
пайдо бўлди.

Мамлакат тарихида илк бор қишлоқ ҳокимларининг 
бевосита сайловлари ўтди. 

Инсон ҳуқуқларини ҳимоя қилиш соҳасида жиддий 
силжишлар содир бўлди. 

Жумладан, Жиноят кодексининг 130 ва 174 модда-
лари декриминализацияланди ва инсонпарварлашти-
рилди.

Мамлакатимиз фуқаровий ва сиёсий ҳуқуқлар тўғри-
сидаги Халқаро пактнинг Иккинчи Факультатив баённо-
масига қўшилди.

“Қозоғистон Республикасининг инсон ҳуқуқлари со-
ҳасидаги бундан кейинги чоралари тўғрисида”ги Фар-
мони имзоланди.

Инсон ҳуқуқлари бўйича вакиллик ташкилоти тизим-
ли равишда мустаҳкамлана бошлади.

Ўлим жазоси батамом бекор қилинди.
Сентябрдаги навбатдаги Мактубимда мен фуқаро-

вий жамият ҳамда таҳлилчилар билан кенг ва конст-
руктив мулоқот асосида тайёрланган сиёсий ислоҳот-
ларнинг янги пакетини тавсия қиламан. 

Давлат ҳам ўзининг базавий функцияларининг тўла-
қонли ва сифатли бажарилишини таъминлаши керак.

Давлат қонунчилик ва ҳуқуқ-тартиботга риоя қилини-
шини кафолатлаши, мулк ҳуқуқини, фуқаролар хавф-
сизлигини муҳофаза қилиши, ижтимоий фаровонлик 
ҳамда сифатли давлат хизматларини таъминлаши 
зарур.

Ўз навбатида бизнес ва фуқаролар қонунчиликка 
риоя қилиш ва жамоат тартиби меъёрларини сақлаш, 
солиқларни адолатли тўлаш ва меҳнат муносабатла-
рида шаффофликка масъулдирлар.

Шу муносабат билан босқичма-босқич ўзгаришлар 
дастурини шакллантириш керак бўлади.

Ҳукуматга масъул таҳлил кенгаши ҳамда фуқаролар 
жамияти билан бирга мақбул таклифлар пакетини та-
йёрлашни топшираман.

У жамоат ишончи Миллий кенгашининг йиғилишла-
ридан бирида кўриб чиқилади.

Ҳурматли ватандошлар, ҳурматли депутатлар!
Яқинда бўлиб ўтган фожиали воқеалар вақтида фу-

қароларимизнинг мутлоқ кўпчилиги ватанпарварлик, 
экстремистлар билан курашда бирлик намуналарини 
намоён этишди.

Халқнинг якдиллиги, эгамен ривожланиш ғоялари ва 
Қозоғистоннинг Мустақиллигига бўлган чинакам ишонч 
жамият бирлиги ҳамда мамлакат тараққиёти учун мус-
таҳкам пойдевордир.

Биргаликда барча қийинчиликларни енгиб ўта-
миз!

Биргаликда янги Қозоғистонни барпо этамиз!
Қадрли ватандошлар!
Қийин кунлар ортда қолди.
Шу лаҳзада эл тақдири учун бирлаша олган халқим-

га чинакам миннатдорчилик билдираман!
Барчамиз бу воқеадан сабоқ олишимиз керак.
Энг муҳими, барака-бирликни, тинчлик ва барқарор-

ликни сақлашимиз зарур.
Энди, Қозоғистонда тараққиётнинг янги даври бош-

ланади.
Бу чинакам янгиланиш даври бўлади.
Егамен элимизни бирга ривожлантирайлик!
Халқимиз учун Мустақиллик барчасидан бебаҳо!
Янги Қозоғистонни бирга барпо этайлик!

“Жамоат кенгашлари тўғрисида” 
ҚР Қонунининг 9-моддасига муво-
фиқ, Туркистон вилояти маслаҳати 
Туркистон вилоят жамоат кенгаши 
аъзоларини сайлаш тўғрисида тан-
лов ўтказилишини маълум қилади.

Туркистон вилоятининг Жамоат 
кенгаши давлат органларининг вакил-
лари сафидан ҳамда танлов асосида 
–нотижоравий ташкилотлар вакилла-
ри ва фуқаролар билан шаклланти-
рилади.

Туркистон вилоятининг  Жамоат 
кенгаши аъзолигига номзодларни но-
тижоравий ташкилотлар, фуқаролар, 
шу жумладан, ўзини-ўзи тавсия қилиш 
йўли орқали таклиф қила олади.

Жамоат кенгаши ваколати муддати 
уч йилни ташкил этади.

“Жамоат кенгашлари тўғрисида” 
Қозоғистон Республикаси Қонунининг 
10-моддасига мувофиқ, Туркистон 
вилояти Жамоат кенгаши аъзолигига 
номзодларга қўйиладиган талаблар:

1. Қозоғистон Республикасининг ўн 
саккиз ёшга тўлган, Туркистон вилоя-

ти ҳудудида доимий яшовчи фуқаро 
бўлиши керак.

Туркистон вилояти Жамоат кенга-
ши аъзолигига номзоднинг:

1) Қозоғистон Республикасининг 
қонунчилигида белгиланган тартиб 
билан бекор қилинмаган ёки олинма-
ган судланганлиги бўлмаслиги;

2) суд қонунда белгиланган тартиб 
билан уюшган жиноятчилик ва (ёки) 
уюшган жиноятчиликка оид ҳуқуқ-
бузарликда айбдор деб топилмаган 
бўлиши;

3) руҳий, феъл-атвор, шу жумла-
дан, руҳиятга фаол таъсир кўрсатув-
чи воситалардан фойдаланишга доир 
хасталиклар туфайли руҳий саломат-
лиги бўйича тиббий  муассасаларда 
рўйхатда турмаслиги шарт.

Танловга иштирок этишни хоҳ-
ловчилар, нотижоравий ташкилот 
вакиллари танлов ўтказиш тўғрисида 
хабарнома эълон қилинган кундан 
сўнг ўн иш куни мобайнида хабарно-
мада кўрсатилган ушбу ҳужжатларни 
Туркистон вилоят маслаҳатининг 

девонига Туркистон шаҳри, Жана 
қала кичик тумани, 32 кўчага, 18-ман-
зил бўйича қўлма-қўл етказади ёки 
maslihat.zhumystoby@mail.ru электрон 
почтасига йўллайди:

1) Номзодни Жамоат кенгаши тар-
кибига тавсия қилиш тўғрисида ноти-
жоравий ташкилотнинг ёзма таклифи 
ҳамда (ёки) фуқаронинг аризаси;

2) Таржимаи ҳол маълумотлари 
кўрсатилиб, номзоднинг касбий ҳамда 
(ёки) ижтимоий фаолияти ҳақида маъ-
лумотлар;

3) судланган ёки ёки судланмаган-
лиги ҳақида маълумотнома;

4) руҳий, феъл-атвор, шу жумла-
дан, руҳиятга фаол таъсир кўрса-
тувчи воситалардан фойдаланишга 
боғлиқ хасталиклари борлиги ёки 
йўқлиги ҳақида маълумотнома тавсия 
қилинади.

Тавсиялар иш кунлари соат 
09.00дан бошлаб 18.30гача қабул 
қилинади, тушлик пайти  13.00дан 
бошлаб 14.30гача. Шанба ва якшан-
ба кунлари дам олиш. 

ТУРКИСТОН ВИЛОЯТИ МАСЛАҲАТИ МАЪЛУМ ҚИЛАДИ

Қозоғистон Республикаси Пре-
зидентининг 742-сонли Фармони 
билан Туркистон вилоятининг ҳу-
дудида 2022 йилги 5 январь соат 
22.00дан 2022 йилги 19 январь соат 
00.00гача Фавқулодда ҳолат жорий 
этилди.

Шунга мувофиқ, шунингдек, жа-
моат хавфсизлиги, ҳуқуқ бузили-
шининг олдини олишни таъминлаш 
мақсадида “Прокуратура тўғриси-
да” Қонуннинг 32-бобини асосга 
олиб, 

ТУШУНТИРАМАН:
Қозоғистон Республикаси Прези-

дентининг Фармонларига мувофиқ, 
фавқулодда ҳолат қўлланиладиган 
даврда Туркистон вилоятининг ҳу-
дудида эркин юриб-туриш, шу жум-
ладан, транспорт воситаларининг 
кириши ва чиқиши чекланган. Тинч йи-
ғилишлар, намойишлар ҳамда бошқа 
оммавий тадбирлар ман этилган.

Шу ўринда якка шахсларнинг шах-
сини аниқлаш бўйича далил бўлади-
ган ҳужжатларни текшириш, алоҳида 
текшириш, уларнинг ёнидаги буюм-
лар, транспорт воситаларини текши-
риш кўзда тутилган.

Қўшимча вақтинча чеклов чорала-
ри сифатида соат 23.00дан 07.00га-
ча комендант соати жорий этилиб, 
қурол-аслаҳа, ўқ-дори, портловчи 
моддалар, этил спирти ҳамда алкогол 
маҳсулотларини сотиш ман этилган, 
якка шахсларнинг қурол-аслаҳа ва 
ўқ-дориларни вақтинча олиб қўйиш 
кўзда тутилган.

Қозоғистон Республикасининг 
“Фавқулодда ҳолатлар тўғрисида” Қо-
нунининг 20-бобига мувофиқ, комен-
дантлик соати қоидаларини бузган 
якка шахсларни полиция ходимлари 
ёки ҳарбий патруллар комендантлик 
соати тугагунича, ўзи билан шахси-
ни аниқловчи ҳужжатлари бўлмаган 
одамлар – уларнинг шахси аниқлан-
гунга қадар ҳибсга олинади (ички 
ишлар органи бошлиғининг ёки унинг 
ўринбосарининг қарори бўйича 48 
соатдан оширмай).  

Ушланган одамлар ҳамда уларнинг 
олиб юрган буюмлари ва транспорт 
воситалари текширилиши мумкин. 

Фавқулодда ҳолат тартибининг 
кўрсатилган талабларини бузгани 
учун айбдор шахслар жиноий ва маъ-
мурий жавобгарликка тортилади.

Жумладан, ҳокимият вакилининг 
қонуний талаби ёки ҳукмига бўйсин-
маслик, шунингдек, фавқулодда ҳо-
лат даврида ман этилган намойишга 
раҳбарлик қилиш ҳамда ташкилот-
ларнинг фаолиятига халақит бергани 
учун Жиноят кодексининг (бундан ке-
йин – ЖК) 379 ва 401-боблари бўйича 
2 йилгача озодликдан маҳрум этиш 
жазоси қўлланилади. 

Фавқулодда ҳолат даврида ёлғон 
ахборот тарқатиш ЖКнинг 274-бобига 
мувофиқ 3 йилдан 7 йилгача озодлик-
дан маҳрум қилиш билан жазоланади.

Фавқулодда ҳолат даврида қурол-
аслаҳа, ўқ-дори, техника воситалари, 
ҳарбий техника ёки бошқа ҳарбий 
мулкни қасддан бузиш ёки ишдан чи-
қариш туфайли 10 йилдан 12 йилгача 
муддатга озодликдан маҳрум қилиш 
кўзда тутилган (ЖКнинг 459-боби).

Фавқулодда ҳолат тартибини буз-
гани учун (Маъмурий-ҳуқуқ бузиш 
тўғрисида кодекснинг (бундан кейин – 
МҲБтК) 476-боби), фавқулодда ҳолат 
даврида ҳуқуқ интизомини бузишга 
йўл қўйган ҳаракатлари учун (МҲБтК-
нинг 478-боби) маъмурий жавобгар-
ликка тортилиб, 15 ва 30 кунгача ҳибс-
га олинади.

Таъкидлаш жоиз, фавқулодда ҳо-
лат даврида жиноий ёки маъмурий ҳу-
қуқ бузилишининг содир этилиши оғир 
ҳолат ҳисобланади (ЖК нинг 478-боби, 
МҲБтКнинг 57-боби) ва бундай шахс 
қатъий жавобгарликка тортилади.

Ушбу қонуний меъёрлар доираси-
да ҳуқуқни муҳофазалаш органлари 
фавқулодда ҳолат тартибининг ҳар 
қандай бузилишларининг йўлини ке-
сиб, шунингдек, айбдор шахсларни 
қонунда белгиланган жавобгарликка 
тортиш бўйича чоралар қабуллайди-
лар.

М. АЛИХАНОВ,
Туркистон вилоятининг 

прокурори.

ҚОНУННИ ТУШУНТИРИШ
Қозоғистон Республикасининг “Прокуратура тўғрисида” Қонунининг 32-боби асосида

 5 январдан бошлаб мамлакат 
миқёсида, хусусан, вилоятимизда 
фавқулодда вазият тартиби жорий 
этилди. Айрим чекловларнинг бў-
лиши, табиий ҳол.

Айрим шаҳарларда жиноий гу-
руҳлар ҳуқуқбузарликка бориб, 
жамоат хавфсизлигини бузишди, бировларнинг мол-
мулкини талон-тарож қилишди, одамларни ўлдиришди. 
Алматида қуролланган қўпорувчилар ва қароқчилар 
ижтимоий иншоотларга, фуқароларга ҳужум қилишди, 
аҳоли мол-мулкини вайрон қилишди. 

Давлат раҳбари Қ. Тўқаев Парламент Мажлиси қўшма 
мажлисида иштирок этиб, сиёсий ва ижтимоий-иқтисо-
дий соҳалардаги долзарб масалаларни ҳал этиш юзаси-
дан аниқ топшириқларини берди.

 Президентимиз мамлакатимиз фуқароларининг хавф-
сизлигини муҳофаза қилиш тўғрисидаги қарорини ўз вақ-
тида қабул қилди. Мамлакат раҳбари бир неча бор мам-
лакат аҳолисига Мурожаат қилиб, фитнага учмасликка 
чақирди. Қозоғистон ҳеч қачон бу каби тахлитдаги хавф-
га тўқнаш келмаган эди. Шу боис ҳам биз Президентимиз 
атрофига бирлашишимиз ва унга ишонишимиз даркор. 
Биз Давлат раҳбарини қўллаб-қувватлаймиз!

Низомхон СУЛАЙМОНОВ,
Қозоғистон Республикасида 

хизмат кўрсатган қурувчи. 

– «Қўпорувчи ва та-
лончилар қўлидан зарар 
кўрган шаҳарларни тиклаш – менинг бурчим», 
деб маълум қилди Президент Қасим-Жўмарт Тў-
қаев. Давлат раҳбари Парламент Мажлисининг 
қўшма мажлисида Қозоғистон Республикаси 
Бош вазирлиги лавозимига Алихан Смайиловни 
тайинлади. 

Элбошининг муҳим қарорлари туфайли 
мамлакатимизда тартиб ўрнатилди, деб ҳисоб-
лайман. Мен Президентимизнинг ҚР Парламент 
Мажлиси йиғилишидаги маърузасини диққат би-
лан тингладим ва Президентимиз қабул қилган 
барча чора-тадбирлар давлатимизда тинчлик 
ва осойишталик ўрнатилишига хизмат қилишига 
ишонаман. Мамлакатимизнинг келажаги фақат 
тинчлик, тотувлик ва бирликда!

Энди юртимизда бу каби кўнгилсизликлар юз 
бермасин. Мустақиллигимиз абадий бўлсин!

Турдали УСМОНОВ,
ф ахрий металлург.

АНИª ТОПШИРИªЛАР 
БЕРИЛДИ

ТИНЧЛИК ВА 
ТОТУВЛИГИМИЗ 
БАРДАВОМ 
БЎЛСИН!

Сиёсат

Лондон гипертовушли ракета ишлаб чиқишни режаламоқда.

– Ҳурматли Берик Уалиули, Давлат 
раҳбарининг сўнгги қарорлари ва му-
рожаатларига доир блогсоҳада турли 
хил мазмунда талқинлар ёритилмоқда. 
Бугун шу масалага доир баёнот бер-
дингиз. Унга батафсилроқ тўхталсан-
гиз. 

– Ҳа, Президентнинг қарорлари ва 
мурожаатларига доир блогсоҳада турли 
мазмундаги талқинлар кўпайди. Шу боис, 
бугун махсус баёнот беришни лозим 
топдим. Сабаби, Қасим-Жўмарт Тўқаев – 
мамлакатимиздаги энг олий лавозимдаги 
шахс ҳамда Хавфсизлик Кенгашининг 
Раиси. Шунинг учун Давлат раҳбари мус-
тақил қарор қабуллайди. Конституциявий 
тузумни бузишни кўзлаган террорчи-
ларнинг Қозоғистонга ҳужуми юз берган 
фожиали кунларда ҳам шундай бўлган. 
Қасим-Жўмарт Кемелули ватандошлари-
мизга йўллаган мурожаатларини масла-
ҳатчиларининг ёрдамисиз, одатдагидек 
ўзи ёзди. Фурсатдан фойдаланиб, яна 
бир бор таъкидламоқчиман: Давлат раҳ-
барининг фаолияти тўғрисидаги хабарни 
тарқатиш ва уни изоҳлашга Президент-
нинг Матбуот котибидан бошқа ҳеч ким-
нинг ҳаққи йўқ. Яъни, фақат мен ахборот 
тарқатаман. 

– Бир неча кун мобайнида элимизда 
рўй берган фавқулодда воқеалар ҳам-
да террорчилик ҳаракатлари шароити-
да Давлат раҳбари Қасим-Жўмарт Тў-
қаевнинг ҳар бир қарорини халқ, ҳатто 
хорижий ахборот воситалари диққат 
билан кузатиб боришди. Бундай оғир 
пайтда Олий Бош қўмондонга ҳам 
осон бўлмагани аниқ. Президентнинг 
фаолияти ҳақида матбуот хизмати 
тарқатаётган хабарлар билан танишиб, 
билиб боряпмиз. Ақўрдадан куну тун 
хабарлар келиб турибди. Шу кунларда 
Матбуот хизмати асосий ньюсмейкер 
бўлгани сир эмас. Айтингчи, Давлат 
раҳбари ҳозирги таҳликали кунларда 
қандай аҳволда ишлаяпти?

– Президентимиз Қасим-Жўмарт Ке-
мелули Тўқаев Манғистовда бошланиб, 
4 январда қамрови кенгайиб, сўнгги тер-
рорчилик ҳаракатига айланган вақтдан 
эътиборан Ақўрдада ишлаяпти. Давлат 
раҳбари тўхтовсиз куну тун фаолият 
юритиб, элдаги шароитни тўлиқ назора-
тида ушлаб турибди. Ўзларингиз кўриб 
турганингиздай, аҳвол чигаллашган вақт-
да элни барқарорлаштириш учун дарҳол 
қатъий қарорлар қабуллаб, халққа эфир 
орқали мурожаатлар йўлламоқда. 

– Ўзингиз айтаётгандай 4 январь 
куни кечга томон аҳвол оғирлашиб, 
элни ваҳима босди. Худди шу вақтда 
Ақўрдада қандай воқеалар рўй берди?

– Тунги соат 11-ларда Президентнинг 
юртимизда юзага келган вазиятни халққа 
маълум қилиб, Мурожаат билан чиқиши 
маълум бўлди. Ишга 10 дақиқада етиб 
бордим. Ҳақиқатни айтиш жоиз, Давлат 
раҳбари компьютерда тераётган котиба-
сига матн сўзларини оғзаки айтиб турди. 

Матбуот хизмати камераларни ўр-
натиб, овозини созлаб, тезкор ҳаракат 
қилиб, Қасим-Жўмарт Кемелулининг 
Мурожаатини тасмага туширдик. Пре-
зидентнинг халққа Мурожаатини дарҳол 
республика телеканалларига йўлладик.

Дастлабки Мурожаатида Давлат раҳ-
бари: “Фуқаровий ва ҳарбий мақсаддаги 
хизмат иншоотларига ҳужум қилишга 
ундовчи шиорлар умуман қонунга хилоф. 
Бу – ноқонуний жиноий хатти-ҳаракат. 
Ҳокимият қуламайди!”, – деб аниқ таъ-
кидлади. 

Ўша вақтдан буён Президентдан бош-
лаб барчамиз иш ўрнимиздамиз. 5 кун 
бўлди. Ақўрдада тунаб, ишлаб, бир сўз 
билан айтганда, шу жойдан хабар тарқа-
тяпмиз. Раҳбарият резиденцияда элдаги 

аҳволни назорат қилиб, тезкор қарорлар 
қабулламоқда. Давлат раҳбари шундай 
синовли соатда халқ билан бирга бўла-
ман, деди, сўзида турди.

– Янги 2022 йилнинг илк кунлари 
тарихимизнинг оғир онлари сифатида 
ёдда қолиши аниқ. Президентнинг му-
раккаб вазиятда тезкор ва дадил қарор 
қабуллаганини халқ тўғри тушуниб, 
қўллов билдирмоқда. Оғир кунлардаги 
Давлат раҳбари фаолиятининг хроно-
логияси тўғрисида батафсил гапириб 
берсангиз.

– Ҳа, тўғри айтасиз. Бу кунлар – ҳа-
қиқатан ҳам ёддан чиқмайдиган тарихий 
лаҳзалардир. Айтиб ўтганимдек, Қасим-
Жўмарт Кемелули вазиятни дарҳол на-
зоратга олди. 5 январь кечаси тахминан 
соат 2да Манғистов вилояти ва Алмати 
шаҳрида Фавқулодда ҳолат жорий этиш 
тўғрисидаги Фармонни имзолади. Соат 
5-30да мени Президент ҳузурига чақи-
риб, соат 7-00да жадал йиғилиш ўтиши-
ни, ўзи Бош вазир Асқар Маминнинг ис-
теъфосини қабуллаганини маълум қилди. 
Давлат раҳбари менга йиғилиш бошлан-
ган вақтда Ақўрданинг расмий сайтида 
Ҳукуматнинг истеъфоси тўғрисида дар-
ҳол хабар беришим зарурлигини топшир-
ди. Сўнг, 15 дақиқадан кейин, Давлат ко-
тиби этиб Ерлан Каринни, яна 15 дақиқа 
ўтиб, ДХҚ раисининг биринчи ўринбосари 
этиб Мурат Нуртилеуни тайинлаш тўғри-
сидаги Фармонлар вақтида зудлик билан 
эълон қилиниши зарур деган топшириқ 
берди. Сўнг менга: “Соат 6 бўлди. Бир 
соат вақтинг бор, пресс-релизларни та-
йёрлайвер”, деди. Топшириққа мувофиқ, 
биз сайтимиз орқали хабарларни халққа 
вақтида тарқатдик.

Президент элдаги аҳвол мураккаб-
лашиб бораётгач, шу куни тушки вақтда 
Нур-Султан шаҳри ва Алмати вилоятида 
Фавқулодда ҳолат жорий қилиш тўғриси-
да қарор қабул қилди.

Ўша 5 январь куни, тушдан сўнг Қа-
сим-Жўмарт Кемелулининг Хавфсизлик 
Кенгаши Раиси бўлгани маълум бўлди. 
Эфир орқали халқ олдига чиқиб, иккин-
чи Мурожаатини эълон қилмоқчилигини 
айтди. Мурожаатида Президент: “Буз-
ғунчи гуруҳларнинг ҳаракатлари юқори 
даражада уюштирилганини кўряпмиз. Бу 
молиялаштирилган қўпорувчиларнинг 
атрофлича тайёргарлик кўрган режаси 
эканини исботлайди. Бу – бузғунчи-
ларнинг ярамас ҳаракати. Шунинг учун 
Давлат раҳбари ҳамда бугундан эъти-
боран Хавфсизлик Кенгашининг Раиси 
сифатида мумкин қадар қатъий ҳаракат 
этаман. Бу – ҳаётини ҳимоялашни илти-
мос қилаётган кўплаб фуқароларимиз-
нинг хавфсизлигига алоқадор масала. 

Бу – мамлакатимизнинг хавфсизлигига 
бевосита тегишли. Халқ мени қўллашига 
ишонаман. Қандай аҳвол юз берса-да, 
мен пойтахтда бўламан. Халқ билан 
бирга бўлиш – менинг Конституциявий 
бурчим”, деб қатъий таъкидлади. 

Ушбу Мурожаат 5 январь куни кечки 
олти яримда чиқди.

Ушбу Мурожаатдан сўнг Қозоғистон 
Президенти Республиканинг барча мин-
тақаларида Фавқулодда ҳолат жорий 
этиш тўғрисидаги Фармонларга имзо чек-
ди. Кечга томон Жамоавий хавфсизлик 
шартномаси ташкилотига аъзо мамлакат-
лар раҳбарлари билан телефон орқали 
сўзлашди.

Тунги 11 яримда Қасим-Жўмарт Тўқаев 
Хавфсизлик Кенгашининг Раиси сифати-
да илк йиғилишни ўтказди. Унда Прези-
дент: “Бу – хавфгина эмас, бу – мамлакат 
яхлитлигига тажовуз, фуқароларимизга 
ҳужум уюштириш. Улар мендан, Давлат 
раҳбари сифатида тезкор равишда ўзла-
рини ҳимоя қилишни сўрамоқда. Фуқаро-
ларимизнинг хавфсизлиги ва тинчлигини 
ўйлаш – менинг Конституциявий бурчим. 
Шунинг учун ЖХШТдаги ҳамкасбларимга 
илтимосим – тезкор ва батамом ижобий 
қабулланган қарор”, деб маълум қилди.

Хавфсизлик кенгашининг йиғили-
шидан 1 соатдан сўнг Президент қатор 
жуда муҳим кадр ўзгаришларини амалга 
оширди. Жумладан, Миллий Хавфсизлик 
Қўмитаси раиси Карим Масимовнинг ўр-
нига Ермек Сағимбаевни ҳамда Давлат 
қўриқлаш хизмати раҳбари этиб Сакен 
Исабековни тайинлади. 6 январь куни 
Ҳукуматга 10 аниқ ва тезкор вазифа юк-
лади.

Стратегиявий режалаштириш ҳамда 
ислоҳотлар бўйича Агентлик ҳамда Дав-
лат қўриқлаш хизматига янги кадрларни 
тайинлаш тўғрисида қарорлар қабулла-
ди. Шу куни тушдан сўнг Туркия Прези-
денти билан телефонда гаплашди.

7 январь куни тонгги соат 7.00да Қа-
сим-Жўмарт Кемелули Терроризмга қар-
ши штаб йиғилишини ўтказди. Шу куни 
туш пайти Қозоғистон халқига навбатдаги 
Мурожаатини эълон қилди. Бу Муро-
жаатида Президент: “Террорчилар дав-
лат ва якка фуқароларнинг мол-мулкига 
ҳали ҳам зарар келтириб, фуқароларга 
қарши қурол қўлланмоқда.

Ҳуқуқни муҳофазалаш органлари ва 
армияга огоҳлантиришсиз ўт очишга 
буйруқ бердим. Куч ишлатиш тизимлари 
бу вазифани амалга оширишга ахлоқий 
ҳамда техникавий жиҳатдан тайёр”, – де-
ди. Халқ мана шундай дадил Мурожаатни 
кутиб ўтирган эканми, уни дарҳол қўл-
лаб-қувватлади. Бу – кўпчилик кутган ҳал 
қилувчи Мурожаат бўлди, деб ўйлайман.

8 январга ўтар кечаси Давлат раҳ-
бари ўзининг твиттердаги варақчасига 
элдаги аҳволни жаҳон ҳамжамиятига 
тўла тушунтирадиган инглиз тилида-
ги бир неча ахборотини эълон қилди. 
Эрталаб 8 яримда Терроризмга қарши 
штабнинг навбатдаги йиғилишини ўтказ-
ди. Кундуз Фавқулодда ҳолатлар вазири 
вазифасини бажарувчи Юрий Ильинни 
қабул қилди. Тушки танаффус пайтида 
Қасим-Жўмарт Тўқаев Россия ва Белорус 
президентлари билан телефон орқали 
сўзлашди. Шу куни “Террорчилик актлари 
натижасида одамларнинг ҳалок бўлиши 
муносабати билан Қозоғистон Республи-
касида 2022 йили 10 январда умуммил-
лий мотам куни эълон қилинсин”, – деган 
Фармойишга имзо чекди. Кечга томон бир 
қанча кадр тайинлашлар бўлди.

8 январда Давлат раҳбари террор-
чиликка қарши штабнинг навбатдаги 
йиғилишини ўтказди. Шу йиғилишда 
тартибсизликлар туфайли юзага келган 
зарарларни ҳисоблаш учун Ҳукумат ко-
миссиясини тузишни топширди. 

Бу каби тадбирларнинг оралиғида куч 
тизимларининг биринчи раҳбарларини 
қабуллаб, уларнинг хабарларини, ҳисо-
ботларини тингламоқда.

Ҳозир ҳисоблаб кўрсак, Давлат раҳ-
бари 4 январдан буён 100 соатдан зиёд 
дам олмасдан, танаффуссиз ишламоқда. 
Ўзингиз сезиб турганингиздек, сўнгги 
ҳафтадаги Президентнинг иш хроноло-
гиясини кўздан кечирсангиз, берилган 
топшириқлар ва қабулланган қарорлар, 
ўтказилган йиғилишлар кундузги иш вақ-
ти билан чегараланмай, куну тун бирдек 
давом этмоқда.

– Шижоат билан меҳнат қилаётган 
Президент Қасим-Жўмарт Тўқаев чин 
маънода кечасию кундузи элдаги аҳ-
волни шахсан назорат қилмоқда. Ол-
динда яна кўп ишлар кутиб турибди. 
Давлат раҳбари қачон дам олади?

– Элдаги аҳволни кўриб турибсиз. Энг 
оғир дамлар ортда қолгандек... Конститу-
циявий қонунчилик барча минтақаларда 
изга тушаётганини Давлат раҳбари маъ-
лум қилди. Албатта, аҳвол Президент эл 
хавфсизлигини киприк қоқмай ҳимояла-
гани натижасида ўнгланмоқда. Ўзининг 
Мурожаатида оғир вазиятда қўллов бил-
дирган барча қозоғистонликларга мин-
натдорчилик билдирди. Сезишимча, мана 
шу мураккаб кунларда Қасим-Жўмарт 
Кемелули бир кеча-кундузда 1 ёки 2 соат-
гина мизғиб, меҳнат қилмоқда. Масалан, 
бир-икки кун бурун тонгги йиғилишдан ав-
вал: “Бугун 2 соат дам олдим, бунинг ўзи 
яхшиликдан нишона”, – деган эди. 

– Жамоавий хавфсизлик шартно-
маси ташкилоти тўғрисида сўрагим 
келади. Тинчликпарвар кучларининг 
вазифаси нималардан иборат?

– Жамоавий хавфсизлик шартномаси 
ташкилоти тинчликпарвар кучларининг 
асосий вазифаси – стратегиявий иншоот-
ларни муҳофаза қилиш. Стратегиявий ин-
шоотларни ЖХШТ ҳарбийлари муҳофаза 
қилгани учун, бизнинг қуролли кучлари-
миз Алмати шаҳри ва Алмати вилоятида 
эркин ҳаракат қилиб, қўпорувчиларни 
йўқотишга бел боғлашди. Вазият изга 
тушгач, улар ўз элларига қайтади. Фур-
сатдан фойдаланиб айтиб кетай, Давлат 
раҳбарининг ташаббуси билан ЖХШТ-
нинг навбатдан ташқари сессияси онлайн 
шаклда ўтади. Шу йиғилишда Прези-
дент элимиздаги бугунги аҳвол бўйича 
касбдошларига тўлиқ маълумот беради. 
Президент айганидек, ёлғон хабарларга 
ишонмай, фақат расмий маълумотга 
ишонинг, дегим келади. 

ПРЕЗИДЕНТ ТЎҚАЕВНИНГ АҚЎРДАДАГИ 120 СОАТИ.

ҚР ПРЕЗИДЕНТИНИНГ МАТБУОТ КОТИБИ БЕРИК УАЛИ БИЛАН МУСОҲАБА

 БУ ҚАНДАЙ БЎЛДИ?

Sony электромобиллар ишлаб чиқаришни режалаштирмоқда.

Алмати шаҳридаги тер-
рорчилик ҳаракатига қар-
ши курашда Қозоғистон 
Республикаси Миллий 
хавфсизлик қўмитаси Че-
гара хизмати академия-
сининг 2-босқич курсанти 
Жупарбеков Даулет Бауир-
жанули мардларча ҳалок 
бўлди. Кўрсатган жасорати 
эътиборга олиниб, унга ҚР 
Президенти Қасим-Жўмарт 
Тўқаевнинг Фармонига би-
ноан III даражали “Айбын” 
ордени берилди. Ватан 
олдидаги бурчига содиқ 
қолиб, давлат яхлитлигини 
сақлаш йўлида мардларча 
ҳалок бўлган ёш аскарнинг 
жасади туғилган юрти – 
Туркистон вилояти, Сарио-
ғоч туманига етказилиб, 
ҳамюртлари уни сўнгги 
сафарга кузатиб қўйишди.

“Халқ қаҳрамони” Бақитжан 
Ертаев бу йўқотиш фақат ои-
ланинг эмас, балки халқнинг 
қайғуси эканлигини таъкидла-
ди. Сариоғоч тумани ҳокими 

Мухит Ўтаршиев, эл оғалари, 
ҳарбий командирлар, маҳал-
лий аҳоли марҳумнинг оила-
сига ҳамдардлик билдиришди.

– Даулет – ўз юртининг 
ҳақиқий ватанпарвари, қа-
самёдига содиқ, ўртоқлари 
орасида ҳурматга сазовор, ке-
лажаги порлоқ инсон эди. Ўр-
ни тўлмас оғир жудолик, қай-
ғунгизга ҳамдардман, чуқур 
таъзия билдираман. Давлат 
яхлитлиги йўлида вафот этган 
қаҳрамоннинг хотираси халқи, 

дўст-ёрлари, ҳамкасблари хо-
тирасида узоқ вақт сақланади, 
– деди туман ҳокими.

Даулет Жупарбеков 2002 
йил 1 декабрда Сариоғоч 
туманида туғилган. Тўлибай 
ботир номидаги умумий ўрта 
мактабни тамомлаб, Алмати 
шаҳридаги Қозоғистон Рес-
публикаси Миллий хавфсиз-
лик қўмитаси Чегара хизмати 

академиясига ўқишга кирган. 
Оилада иккинчи фарзанд. 
Марҳумнинг ортида ота-она-
си, опаси ва икки укаси бўзлаб 
қолди.

Жамоат осойишталиги, 
давлат манфаати йўлида қаҳ-
рамонлик кўрсатган Даулет 
Бауиржанулининг хотираси 
қалбимизда узоқ йиллар сақ-
ланади.

Туркистон вилояти 
ҳокимининг 

матбуот хизмати.  

ҚР Президенти Қасим-Жўмарт Тўқаев давла-
тимизда юз берган фожеалар оқибатларидан 
одамларнинг ҳалок бўлиши туфайли 2022 йил-
нинг 10 январини Умуммиллий мотам куни деб 
эълон қилди. Туркистон вилояти аҳолиси ҳам 
оғир даврда шаҳид бўлган тартиб соқчилари, ас-
карлар ҳамда тинч аҳолини хотирлаб, аза тутди. 
Туркистон вилоятидаги масжидларда қурбонлар 
хотирланиб, алғов-далғов даврда вафот этган 
Ватан ҳимоячилари ҳамда полиция ходимлари, 
ўққа учган тинч аҳолининг руҳига Қуръон бағиш-
ланди. 

Қозоғистон мусулмонлари диний бошқармасининг 
Туркистон вилояти бўйича вакил-имоми Еркебулан 
Қарақулов юртдаги оғир вазиятдан бирлик ва сабр 
ила чиқа олишимизни айтиб, юрт учун шаҳид бўлган 
баҳодирларнинг номи халқ хотирасида абадий сақ-
ланишини таъкидлади.

Туркистон вилояти ҳокимининг 
матбуот хизмати.

Элдаги фавқулодда вазиятга доир Туркистон ви-
лоятида “Халқ посбонлари” кўнгиллилар гуруҳи ту-
зилган эди. Бугунги кунда халқ фаоллари, таниқли 
спортчилар ва спорт мактаблари устозлари ҳамда 
ўзга соҳа мутахассисларидан иборат кўнгиллилар 
таркиби минтақанинг барча туман, шаҳарларида 
фаолият юритмоқда. 

Улар элимизда олиб борилаётган террорчиликка 
қарши операцияларни қўллаб-қувватлашлари ҳамда 
масалани сабр билан ҳал қилиш лозимлигини маълум 
қилишди.

 “Халқ посбонлари” вилоят полиция департаменти-
нинг вакиллари билан тиғиз алоқада фаолият юритади. 
Кўнгиллилар вилоятлараро блок бекатлардаги пос-
бонларга иссиқ таом тарқатишмоқда. Шунингдек, улар 
фуқароларни комендантлик тартибига риоя қилишга 
чақириб, аҳоли манзилларида тушунтириш ишларида 
ҳам кўмаклашишмоқда.

Туркистон вилояти ҳокимининг матбуот хизмати.

ТУРКИСТОНЛИКЛАР 
АЛМАТИДА ҲАЛОК БЎЛГАН 

ЁШ АСКАРНИ СЎНГГИ 
САФАРГА КУЗАТИШДИ

“ХАЛҚ  ПОСБОНЛАРИ” – ОЛДИНГИ  САФДА

ШАҲИДЛАР РУҲИГА ҚУРЪОН БАҒИШЛАНДИ

Биз Қозоғистоннинг 
а я нч л и во қ еа л а р д а н 
тезроқ халос бўлишини 
қўллаб-қувватлаймиз. 
Бу ҳақда Буюк Брита-
ниянинг Қозоғистондаги 
элчиси Кэйти Лич ижти-
моий тармоқдаги Твит-
тер саҳифасида маълум 
қилди.

– Сўнгги ҳафтада Қозо-
ғистон аҳолиси дуч келган 
зўравонлик ва вайронагар-
чиликлардан ҳайратдаман. 
Бошқа шаҳарлар ҳам шид-
датли ҳужумларга учраган. 
Миллий Мотам кунида Жа-
ноби Олиялари ҳукумати 
номидан фожиали ҳалок 
бўлганларнинг оила аъзо-
лари ва яқинларига чуқур 
ҳамдардлик билдираман. 
Биз Қозоғистонни ушбу 
аянчли воқеалардан халос 
бўлишини қўллаб-қувват-
лаймиз, – ёзади Буюкбри-
таниянинг Қозоғистондаги 
элчиси Кэйти Лич.

Хотира тадбирида вилоят По-
лиция департаменти бошлиғининг 
ўринбосари, полиция полковниги 
Бағлан Халиқов шундай деди:

– Юртимизда рўй берган қўпо-
рувчилик ҳаракатлари туфайли 
талай мардларимиз ҳалок бўлди. 
Бугунги кунда мотам тутаётган 
биродарларимизга ҳамдардлик 
билдирамиз. Жиноятга қарши 
курашда доим олдинги сафда 
юрган, ўз ҳаётини хавф-хатарга 
тиккан полициячиларнинг ҳуқуқий 
интизомни таъминлашга қўшган 
ҳиссаси чексиз. Хизмат бурчини 
адо этиш жараёнида ҳалок бўлган 
ҳамкасбларимизни хотирлаш ва 
эҳтиром кўрсатиш – бизнинг бур-
чимиз. Шунингдек, биз ички ишлар 
органларининг ходимлари жиноят-

чиларни қўлга олишга, уларнинг 
Қозоғистон халқига қарши қилган 
жиноятлари учун жазога тортили-
ши йўлида барча чораларни қўл-
лаймиз, – деб таъкидлади.

Полициячилик – ҳар куни ишга 
чиқиш олдидан нима кутиб турга-
нини билмайдиган хавфли соҳа-
лардан бири. Шунга қарамай эл 
қўрғони бўлган полициячилар бер-
ган қасамёдларига содиқ қолишиб, 
бенуқсон хизмат қилишмоқда. Ҳат-
то ватани учун жонини фидо қила 
олишларига ушбу ҳолатлар далил 
бўлмоқда. Юртимизнинг қаҳра-
монлари, осойишталик посбони 
бўлган полиция ходимлари омон 
бўлишсин!

Туркистон вилояти 
ҳокимининг матбуот хизмати.

ҲАЛОК БЎЛГАН 
ҲАМКАСБЛАРИНИ ХОТИРЛАДИ

Туркистон вилояти Полиция департаментининг ходимлари 
юрт осойишталиги йўлида қурбон бўлган ҳамкасбларини бир 
дақиқалик сукунат билан хотирлаб, гулчамбарлар қўйиш тад-
бирини ўтказишди.

ªОЗОFИСТОННИ 
ªЎЛЛАБ-

ªУВВАТЛАЙМИЗ!

Қозоғистон Республикасида тар қа тилади.

Масъул шаҳслар:

Нашр кўрсаткичи – 65466
Адади – 12215

“ERNUR-print” МЧБ бо с ма хо на си да чоп этил ди, 
Шим кент шаҳри, Т. Алимқулов кўча си, 22. 

Бу юрт ма: 
60. Навбатчи муҳаррир: Мунира САЪДУЛЛАЕВА.

Бош муҳаррир 

ўринбосарлари:

Муроджон АБУБАКИРОВ. 

Авазхон БЎРОНБОЕВ.

Масъул котиба –
Шаҳноза УСМОНОВА.

Директор ---- Бош муҳаррир ---- Алишер Ғофуржон ўғли СОТВОЛДИЕВ. Муассис: Туркистон вилояти ҳокимлиги.
Мулк эгаси – "Жанубий Қозоғистон вилоят ижтимоий-сиёсий газетаси 

таҳририяти" масъулияти чекланган биродарлиги.
� Мақола лар, эъ лон ва 

бил ди рув  лар да ги факт ҳам да 
да лил лар нинг тўғри ли ги учун 
му ал ли ф лар, рек ла ма ва эъ лон 
бе рув чи лар ма съул дир.
�  Фой да ла нил ма ган ма қола-

лар га ёз ма жа воб қай та рил-
май ди.

Сайрам тумани марказидаги 
А. Исмоилов номли касб-ҳунар 
коллежида вилоят “Жанубий Қо-
зоғистон” газетаси ташаббуси 
билан Қозоғистон Республикаси 
Мустақиллиги ҳамда “Жанубий Қо-
зоғистон” газетасининг 30 йилли-
ги, қолаверса, “Дўстлик байроғи” 
– “Жанубий Қозоғистон” газетаси 
ривожига ҳисса қўшган шоир, жа-
моат арбоби Ирисали Жуманов 
жамоатчи мухбирлар Аҳмадниёз 
Наметов, Октябрь Тожибоев, Ма-
ҳаммад Юнусовларнинг хотираси-
га бағишланган тадбир ўтди. 

Газетанинг бош муҳаррири Али-
шер Сотволдиев меҳмонларни Ис-
тиқлол ва газетанинг 30 йиллиги 
билан табриклаб,барчага соғлик ва 
фаровонлик тилади.

Туман соғликни сақлаш соҳасида 
хизмат кўрсатган ходимлар Қ. Идри-
сов, С. Абдазимов, Н. Ирисалиев, Р. 
Шодиев, З. Бегжоновга пандемияга 
қарши курашдаги қўшган ҳиссаси 
учун Қозоғистон Республикаси Соғ-
ликни сақлаш вазири ўринбосари-
нинг ташаккурномаларини топшир-
ди. Шунингдек, туманни ижтимоий-
иқтисодий ривожлантиришга қўшган 
ҳиссаси, қолаверса, ҚР ҳамда “Жа-
нубий Қозоғистон” газетасининг 30 

йиллиги муносабати билан вилоят 
Nur Otan партияси фракцияси аъзо-
си, вилоят маслаҳати депутатлари 
Д. Егамбердиева, туман маслаҳати 
депутатлари А. Узоқова, Л. Мала-
баева, У. Ўразбаева ва саноат-ин-
новацион коллежи директори Н. 
Нурекенова, А. Исмоилов номидаги 
касб-ҳунар коллежи директори Г. 
Исмоилова, шунингдек, тадбиркор А. 
Айкан, “Транспорт ва логистика” МЧБ 
директори Х. Муҳиддинов, “Манкент” 
мактаби директори Ҳ. Ўрмонов, хусу-
сий тадбиркор Н. Юсвалиев, 45-сон-
ли “1 Май” мактаби директори Ш. 
Олимовларга таҳририят ташаккурно-
маси ва совғаларини топширди.

Тадбир сўнггида вилоят мас-
лаҳати депутати Д. Егамбердиева 
касб-ҳунар коллежи фаолияти билан 
танишаркан, муассаса мавжуд мод-
дий-техника базаси билан чинакам 
мутахассисларни етиштириш имкони 
мавжудлиги ни юқори баҳолади.

“Жанубий Қозоғистон” 
мухбири.

САМАРАЛИ  УЧРАШУВ

Қорачиқ қишлоғидаги Аҳ-
маджон Аҳмедов раҳбарлик 
қилаётган “Турон” мактаби  
жамоаси “Жанубий Қозоғис-
тон” вилоят газетасига обу-
на  бўйича  Саврон тумани-
да  пешқадам жамоалар қа-
торида. Мактаб жамоаси 110 
нусхага  обуна бўлса, фаол 
устозлардан Хўжааҳмад  Ис-
матуллаев ҳам 20 нусха-
га обунани ташкил этиб 
ҳиммат кўрсатаётганига  кўп 
йиллар бўлди. Мактабга  
ташриф буюриб А. Аҳмедов 
ва Х.Исматуллаевни байрам 
билан муборакбод этдим.  

Таҳририят номидан ташак-
курномалар тақдим этдим 
(тасвирда). Х. Исматуллаев-
га  вилоятимиз ўзбек мактаб-
ларига “Алифбе” китобининг 
етказиб берилишига жонкуяр-
лик қилган маърифатпар-
вар укаси, Алмати шаҳрида-

ги таниқли тадбиркор Абдул-
ла Исматуллаевга  ташакку-
римизни етказишини  илтимос 
қилиб миннатдорчилик бил-
дирдим. Ўз навбатида дирек-
тор А. Аҳмедов ташкилотчи 
устоз Х. Исматуллаевнинг 
мактаб ўқувчиларини тест 
синовларига тайёрлашда, би-
лимларининг мустаҳкам бўли-
шида  ҳиссаси мўл эканлиги-
ни  ифтихор ила  таъкидлади.  

Қорачиқ қишлоғи имоми Ус-
мон Шарипов обунани мактаб 
кутубхонаси орқали расмий-
лаштириб ўқувчи ўғли орқали 
кутубхонадан олдириб ўқий-
диган бўлди. Давлатимиз сиё-
сатини она тилимизда халқи-
мизга етказаётган нашрни ҳар 
томонлама қўллаб-қувватлаш 
ҳар биримизнинг  бурчимиз.  

Ш. МАДАЛИЕВ.
Муаллиф тасвири.   

Н а ф а қ а  ё ш и г а  
етиб, кексалик етиб 
келгач, инсон сало-
матлиги юзасидан 
шифокорларга кўп-
роқ мурожаат этар 
экан. 

М е н ,  у з о қ  й и л -
лар мобайнида дав-
лат ҳамда  маориф  со-
ҳасида  меҳнат қилган 
нафақадаги фахрий 
сифатида яқинда Тур-
кистон шаҳридаги “Ақ-
марал” клиникасида  
даволандим. Шифокор 
невропатолог Динора 
Жумадулла қизи (тас-
вирда) тўғри ташхис 
қўйиб  даволагач,  со-
ғайиб, саломатлигим 
тикланди. Ташаккурим 
чексиз.  Шунингдек , 
жамоада меҳнат қи-
лаётган ҳамширалар 
Элмира Абдурахмоно-
ва, Гулжан Ағабекова, 
Жазира Ўралова, Му-
ниса Салимоваларнинг 
меҳнатлари таҳсинга 
лойиқ.

Шу ўринда тажри-
бали, эл олқишига  са-
зовор бўлаётган Ди-
нора Жумадулла қизи  
Умарова ҳақида тўх-
талсам. Туғилиб ўс-
ган  қадрдон Қорачиқ 
қишлоғидаги “Турон”  
ўрта мактабини аъло-
га тамомлагач, Аҳмад 
Яссавий номидаги Хал-
қаро қозоқ-турк универ-
ситети тиббиёт  кул-

лиётида таҳсил олди. 
Шифокор сифатидаги 
меҳнат фаолиятини 
Туркистон шаҳрида-
ги “Талғат” клиника-
сида бошлаб “Сани-
тас” шифохонасида 
малака оширди. 2009 
йилдан буён “Ақмарал” 
клиникасида  самарали 
меҳнат қилиб юзлаб 
беморларнинг дарддан 
фориғ бўлишига били-
ми, тажрибаси, ҳамда  
шифокорлик ихлоси 
билан  ўз ҳиссасини 
қўшиб келмоқда.

Умр йўлдоши Ислом 
Аҳмедов билан қобил 
фарзандлар тарбия-
лаб,  вояга етказмоқда.

 Яқинда  Динара Жу-
мадулла қизи “Халқ эҳ-
тироми”  ордени билан 
тақдирланди. Мукофот 
муборак бўлсин. 

Хайрулла 
ШОМУРОДОВ, 

Туркистон 
вилоятининг 

ибратли фуқароси.

� Обуначиларимиз орасида 

“ТУРОН” МАКТАБИ  
ИЛҒОР УЧЛИКДА

� Саломатлик – туман бойлик

ДИНОРА 
ШИФОКОРДАН 

МИННАТДОРМАН...

Мустақиллик байрами – давлатимиз-
нинг 30 йиллиги ҳақиқатдан ҳам теран 
маъноли ва кенг қамровли. Шу йилларда 
бизнинг Саврон тумани таркибидаги Чипон 
қишлоғида янги замонавий мактаб биноси  
қурилиб,  ишга туширилди. 

Тажрибали  устоз Анвар Жумадуллаев  
раҳбарлик қилаётган ушбу таълим маскани-
да 618 ўқувчи таҳсил олмоқда. Камина шу 
мактабда  директорнинг  тарбия ишлари бўйи-
ча муовиниман. Умр йўлдошим Ғайрат Баҳо-
дир ўғли билан Турсуной, Зарнигор, Диёрбек, 
Ойшаларни тарбиялаб, вояга етказмоқда-
миз. Давлатимиз томонидан ҳар кимнинг ўз 
истаги – иқтидорига  мувофиқ – ким ўқийман, 
деса, олий ўқув даргоҳи, ҳунар  ўрганаман 
деса,  коллежлар  ҳамда хусусий тадбиркор-
лик билан шуғулланаман,  деганларга  барча 
шароитлар муҳайё. 

Тинч, осойишта  ҳамда бунёдкорона  ҳаёт  
асосини  таъминлаётган  давлатимизга, Эл-
бошимиз ҳамда Президентимизга  ташаккур.

Соҳиба МИРЗАРАИМОВА,
“Чипон”  умумий  ўрта мактаби . 

ИСТИҚЛОЛ– 
ИФТИХОРИМИЗ


